
CONGREGATIO GENERALIS L 
17 octobris 1963 

Exc.mus P. D. PERICLES FELICI , arch. tit. Samosatensis, secre-
tarius generalis Ss. Concilii: 

Moderatur hanc 50 congregationem generalem em.mus ac rev.mus 
D. card. Iacobus Lercaro, arch. Bononiensis. 

Antequam legam nomina Patrum, qui verbo uti postulaverunt circa 
cap. I I I schematis de Ecclesia, haec de mandato praesidentiae commu-
nico Patribus: iam dictum est, sed renovatur iussio: in hac aula num-
quam, et ob nullam rationem, permittitur distributio foliorum sine 
expressa permissione eiusdem praesidentiae. 

Communico pariter: hodie sufEragatio fiet circa ultimas emenda-
tiones cap. I I I de sacra Liturgia. Crastina autem fiet sufíragatio circa 
integrum cap. I I I . Crastina sufíragatio fiet per placet, non placet et 
placet iuxta modum. Iam pluries dixi quid significet placet iuxta modum, 
et rogantur Patres ut modos praesto habeant ita ut, foliis distinctis, eos 
tradant una cum schedula assignatoribus locorum. 

Versus finem huius congregationis generalis, distribuentur Patribus 
pictacia vehicularia, nempe « francobolli », quae impressa sunt occa-
sione coronationis Summi Pontificis glorióse regnantis. Ut distributio 
regulariter fíat, praesertim apud peritos, qui locum mutant frequenter, 
rogantur iidem periti ut stent suis locis, si volunt hanc distributionem, 
ñeque petant a variis oíficialibus, ne confusio fiat. Hoc dicitur etiam 
de alus distributionibus quoad peritos. 

Nunc lego nomina. Postulaverunt verba faceré circa cap. I I I sche­
matis de Ecclesia exc.mi DD. Ludovicus Rastouil, ep. Lemovicen-
sis in Gallia, Stanislaus Lokuang, ep. Tainanensis in Sinis, Franciscus 
Hengsbach, ep. Essendiensis in Germania, Ioannes Wright, ep. Pittsbur-
gensis in Statibus Foederatis Americae Septemtrionalis, Petrus Fior-
delli, ep. Pratensis in Italia, Marcellus Dubois, arch. Bisuntinus in 
Gallia, Candidus Padin, ep. tit. Tremithusius in Brasilia, Ioseph Marcus 
Gopu, arch. Hyderabadensis in India, Leo Elchinger, ep. coad. Argen-
tinensis in Gallia, Philippus Hannan, ep. aux. Vashingtonensis in Sta­
tibus Foederatis Americae Septemtrionalis, Aloisius Civardi, ep. tit. 
Thespiensis in Italia, Marius Castellano, arch. Senensis in Italia, Aloi-



10 ACTA CONC. VATICANI II - PERIODUS II 

sius Mathias, arch. Madraspolitanus in India, Herbertus Bednorz, ep. 
coad. Katovicensis in Polonia, Henricus Cornpagnone, ep. Anagninus 
in Italia, Fridericus Melendro, arch. Nganchimensis in Sinis, Villel-
mus Philbin, ep. Dunensis in Hibernia, Paulus Sani, ep. Denpasaren-
sis in Indonesia, Laurentius Picachy, ep. Iamshedpurensis in India; 
rev.mus Godefridus Dayez, praeses Congregationis Benedictinae in Bel-
gio; exc.mi DD. Ioseph Schroffer, ep. Eystettensis in Germania, Artu-
rus Tabera, ep. Albasitensis in Hispania, Paternus Geise, ep. Bogorensis 
in Indonesia, Ioseph Vairo, ep. Gravinensis in Italia, Paulus Barra-
china, ep. Oriolensis in Hispania. 

1 * 

EXC.MUS P. D. LUDOVICUS RASTOUIL 
Episcopus Lemovicensis 

Em.mi Praesides, venerabites Paires, Fratres, Observatores et 
Auditores, 

In schemate de Ecclesia, cap. I I I , optime declaratur pag. 7, n. 24, 
lin. 17: « Cum autem sacerdotium ministeriale seu hierarchicum essen-
tialiter et non gradu tantum a sacerdotio universali christifidelium dif-
ferat, hoc et illud tamen suo peculiari modo a summo sacerdotio Christi 
profluunt, et ad invicem ordinantur ». 

Hoc principium est maximi momenti. Sed pauca dicta sunt de cha-
racteribus, qui sunt fundamenta potentiae insculptae in animis baptiza-
torum, confirmatorum, presbyterorum, diaconorum,2 derivatis a sacer­
dotio único Christi. 

« Omnia et in ómnibus Christus », proclamavit S. Paulus aposto-
lus ...3. « Christus conditor, caput ut cum eo efficiamur Christus totus », 
proclamavit Pontifex regnans Paulus VI, aperiens secundam sessionem 
Concilii Vaticani I I ...4 

Omnia et in ómnibus et pro ómnibus Christus qui omnes vult 
salvos fieri: Pontifex ex hominibus assumptus, etc., ut dixit Paulus ...5 

Christus est Filius Dei veniens inter homines, nascens ex Maria 
Virgine; et est incarnatio. Christus incarnatur ut salvet omnes homines; 
et est redemptio. Sed Iesus Christus homines salvat seipsum offerens in 
Cruce, Sacerdos et Victima: Christus venit ut redimeret per sacerdo-

* Disceptatio circa cap. I I I schematis de Ecclesia iñcepta est in congrega-
tione generali XLIX (cf. vol. I I , pars I I , pag. 627). 

tium. Incarnatio est origo populi Dei renovati; redemptio est finis in-
carnationis; sacerdotium est médium electum a misericordia et ab 
amore Dei ut salvet omnes. 

Sed Iesus Christus Salvator vult adimplere suam missionem in Ec-
clesia, per Ecclesiam, cui communicat médium salvationis, suum unicum 
sacerdotium. Unde Ecclesia est Corpus mysticum Christi, totum motum 
ab único Sacerdotio eius in ómnibus membris suis, quia omnia membra 
sunt Ecclesia. Mihi videtur 6 clavis naturae Ecclesiae, illius institutionis,1 

interconiunctionis membrorum Ecclesiae, et etiam fundamentum ipso-
rum potestatum, iurium, oíEciorum ad invicem, est sacerdotium. 

Si non imprimís tractetur de sacerdotio obliviscimur accendere lan-
ternam {lucernam 8 ) , obliviscimur indicare tramam quae perpetuo, con-
stanter coniungit omnia membra Ecclesiae. Sacerdotium est munus, 
missio, libenter dicam ratio existendi, tamquam homo-Deus, Domini 
nostri Iesu Christi, ut redimat, sanctificet, salvet humanitatem. ítem 
sacerdotium est ratio Christi prolati in Ecclesia, in populo Dei, ita 
ut es se sacerdotalis mihi videtur natura Ecclesiae ...9 

Populus Dei est sacerdotalis. 
In Vetere Testamento, fuit sacerdotium universale dictum. Deus 

dixit Moysi: « . . . 1 0 Et vos eritis mihi in regnum sacerdotale ..." ». Et 
fuit sacerdotium ministeriale. Quod Deus dixit ad Aaron n: « Custo-
dite sacerdotium vestrum ...13 ». 

In Novo Testamento est sacerdotium universale dictum. Novo po­
pulo Dei Petrus proclamat: « ...14 Vos autem genus electum, regale 
sacerdotium ...15 ». Ioannes Apostolus dixit16: « ... regnum et sacerdotes 
Deo et Patri suo » Et: « Domine ... fecisti nos Deo nostro regnum 
et sacerdotes » ...18. Et est in Novo Testamento 1 9 sacerdotium ministe­
riale. Per incarnationem, Filius Dei fit Homo-Deus, Messias, Salvator, 
Redemptor, Mediator, id est Sacerdos unicus. Sacerdotium Christi so-
lum potest et debet exercere applicationem Redemptionis usque ad 
finem mundi. Quo fit per communicationem sacerdotii apostolis, et 
deinceps episcopis, presbyteris, diaconis et quodammodo laicis populi 
Dei.. . 2 0 

Traditio circa existentiam — quia in hoc capite agitur etiam de 
laicis21 — traditio circa existentiam sacerdotii christifidelium traditio 
affirmativa, constans fuit, a SS. apostolis Petro et Ioanne, usque nunc, 
apud Paires et theologos omnium christianorum saeculorum, in multis 
libris, ephemeridibus, glossariis theologiae et spiritualitatis. 

Quomodo tota Ecclesia, totus populus Dei fit sacerdotalis? ...22 Si 
sit in animis, ad quid? Et quomodo unicum sacerdotium Iesu Christi, 
derivatum, per diversos gradus, in episcopis, presbyteris, diaconis, et 

etiam in laicis remanet unicum in coniunctione et in animatione 
potestatum et munerum difíerentium? 

... 2 4Per characteres sacramentales, definitos a Concilio Tridentino, 
nempe Baptismi, Confirmationis, Ordinis, qui, ut ita dicam, structurant 
Corpus mysticum, per derivationem continuam sacerdotii Iesu Christi, 
in baptizatis, confirmatis, presbyteris, qui coniuncte et simul sunt Ec­
clesia. 

I derivatio: per baptismum, cuius character baptizato confert po-
tentiam, ius et munus participandi cultum divinum et alia sacramenta, 
in primis sacrificium Missae; 

I I derivatio: sacerdotii Christi per confirmationem, quae non est 
tantum complementum baptismi, sed cuius character dat potentiam, 
ius et obligationem, « ad alios (sicut dixit S. Thomas), ad alios, verbis, 
quasi ex officio » profitendi Christum; 

I I I derivatio: per characterem ordinis qui confert presbytero po-
testates praedicandi, absolvendi, consecrandi ...25, et quae confert pleni-
tudinem sacerdotii ad ordinandos presbyteros, et sacrandos alios epi-
scopos. 

S. Thomas dixit: « Character importat quamdam potentiam spiri-
tualem ordinatam ad ea quae sunt divini cultus...26 Character sacramen-
talis specialiter est character Christi, cuius sacerdotio configurantur fide-
les secundum sacramentales characteres, qui nihil aliud sunt quam quae-
dam participationes sacerdotii Christi, ab ipso Christo derivatos...27 Cha­
racter non est sicut in subiecto in essentia animae, sed in eius poten-
tia » ...2S; alibi dicit: « potestas spiritualis » ...29. « Character indelebi-
liter manet — dixit S. Thomas — character indelebiliter manet in 
anima » ...30 

Et S. Thomas designat tria sacramenta quae communicant characte­
res: ordinem, baptismum, confirmationem ...31; quod proclamavit Tri-
dentinum. 

Tres characteres sunt indissolubiles, permanentes. Tres derivatio-
nes unici sacerdotii Iesu Christi, quae, gradibus diversis, coniungunt hie-
rarchiam (Papam, episcopos, sacerdotes) et laicos (baptizatos et confir­
maros) ita ut, simul, quisque suo loco, et cum potestatibus specialibus, 
sint Ecclesia ...32 

Unde mihi videtur quod sacerdotium unicum Iesu Christi est vera 
trama collegialitatis episcoporum; vera trama presbyterii sacerdotum, 
proprie dictorum, circa episcopum; et etiam vera trama omnium chri-
stifidelium, hierarchiae coniunctorum in Corpore mystico Christi. 

Conclusiones: Sacerdotes sciunt, ...33 non ignorant, ...34 credunt, 
quia mysterium ...35, potestates in seipsis sculptas.36 Sed proh dolor! laici, 

de quibus in hoc capite, fere omnes, etiam ínter meliores et disertos, 
sicut constat ex multis factis, nesciunt realitatem et efficacitatem poten-
tiae in eis sculptae ...3? 

Moderaíor: Velis, Pater devenire ad finem sermonis tui. 
[Orator tacet et discedit]. 

In textu scripto tradito: 1 « índoles sacra et organice exstructa communi-
tatis sacerdotalis in sacramentis innititur et per ea ad actum deducitur ». 2 deest. 
3 {Col. 3, 11). 4 (Allocutio 29 sept. 1963). 5 apostolus ad Hebraeos. 
6 deest. 7 constitutionis. 8 deest. 9 Et sic in schemate de Ecclesia, sicut 
in limine, adesse debet caput-clavis de sacerdotio, omnino necessarium ad expli-
candum totum schema de Ecclesia et etiam omnia schemata Concilii. 1 0 « Si 
audieritis vocem meam et custodieritis pactum meum, eritis mihi in peculium de 
cunctis populis; mea est omnis térra. 1 1 et gens sancta: haec sunt verba quae 
loqueris ad filios Israel » {Exod. 19, 5-6). 1 2 « Dixitque Dominus ad Aaron: 
Tu autem et filii tui ». 1 3 et omnia quae ad cultum altaris pertinent et intra 
velum sunt, per sacerdotes administrabuntur » (Num. 18, 7). 1 4 « Ad quem 
(Dominum) accedentes, lapidem vivum, ab hominibus quidem reprobatum, a Deo 
autem electum et honorificatum, et ipsi tanquam lapides vivi superaedificamini 
domus spiritualis, sacerdotium sanctum, offerre spirituales hostias, acceptabiles 
Deo per Iesum Christum... 1 5 gens sancta, populus acquisitionis, ut virtutes 
annuntietis eius qui de tenebris vos vocavit in admirabile lumen suum » ( í Petr. 
2, 4-9). 1 6 scripsit Ecclesiis de Iesu Christo « qui dilexit nos et lavit nos a 
peccatis nostris in sanguine suo et fecit nos. 1 7 {Apoc. 1, 5-6). 1 8 (Apoc. 
5, 10). 1 9 deest. 2 0 Iesus Christus eligit, vocat, instruit, consecrat apostó­
los, et illos mittit: praedicate, remittuntur, hoc facite. Post mortem et resur-
rectionem Christi, apostoli collegialiter vivunt, praedicant, baptizant, sub capite 
et duce Petro. Apostoli consecrant et ordinant episcopos, presbyteros. Et mox 
multi receperunt baptismum et impositionem manuum tum ad laudandum Deum, 
tum ad difíundendum Evangelium Iesu Christi. 2 1 deest. 2 2 Quomodo sa­
cerdotium Christi venit in animis et ad quemnam finem? 2 3 baptizatis et 
confirmatis. 2 4 Quomodo sacerdotium Christi derivatur in tota Ecclesia? 
2 5 in Missa; IV derivado unici sacerdotii Christi est consecrado sacramentalis 
episcopi. 2 6 ( I I I , q. 63, a. 2). 2 7 ( I I I , q. 63, a. 3). 2 8 (ib. a. 4). 
2 9 (q. 72, a. 5). 3 0 (ib. a. 5) . 3 1 (ib. a. 6). 3 2 Sacerdotium est prae-
cipue potentia sacra totius Ecclesiae, in ómnibus eius membris, a Summo Pon­
tífice usque ad humillimum laicum baptizatum. Quamprimum studeatur sacerdo­
tium. Igitur mihi videtur plañe, absolute necessarium, ad intelligendam veram 
naturam Ecclesiae, quae est « esse sacerdotalis », ut imprimis studeatur sacerdo­
tium: in Christo Iesu redemptore único sacerdote; deinde per ipsum, et cum 
ipso et in ipso, in Summo Pontífice, in episcopis, in presbyteris, in diaconis; et 
etiam, pro sua parte, loco suo, in laicis baptizatis et confirmatis, qui etiam sunt 
Ecclesia (Pius XI I , 20 febr. 1946); et sicut scripsit Ioannes XXII I ; « Tout fidéle 
appartient á la catholicité tout entiére, comme tout prétre, comme tout évéque, 
chacun selon son office » (Alloc. 14 nov. 1960). Tune possibile erit definiré locum, 
potestates, ad recipiendum et ad agendum, uniuscuiusque et omnium in populo Dei, 



14 ACTA CONC. VATICANI II - PERIODUS II 

indicare coniunctiones subiectas, praestationes peculiares, vitare confusiones circa 
res temporales in quibus laici magistri sunt, et circa res religiosas, in quibus laici 
subduntur hierarchiae si velint adimplere muñera eorum temporaria, christiane, se-
cundum potentias in seipsis insculptas a characteribus baptismi et confirmationis, 
derivatis et ipsis ab único sacerdotio Christi. Sed haec dicentur in schemate de apo-
stolatu laicorum. Generaliter laici, pauciter et saepe nullo modo edocti sunt de 
potentia in eis insculpta a characteribus baptismi et praesertim confirmationis, et 
nesciunt characteres esse fundamenta eorum participationibus cultui divino et 
apostolatui. Sacerdotium est lanterna, trama. Meo humili iudicio, si imprimís 
non tractetur de sacerdotio (saltem immediate post revelationem quae sacerdo­
tium annuntiat), semper defuerit in theologia, in eius applicatione viva lux quae 
illuminaret omnia illius capita, trama quae illa connecteret et religaret, immo 
illa ordinaret inter se et melius animaret. Ista trama est sacerdotium. Novus popu­
lus Dei, Ecclesia tota sacerdotalis, i. e. hierarchia et laici baptizati et confirmad, 
quique in suo loco et secundum potestates characterum receptorum, debet cogi­
tare, loqui, agere, facie ad faciem, in mundo moderno, et eíficere « sa mise á 
jour » ut dixit Papa Ioannes XXIII , per Concilium. Veré natura Ecclesiae est: 
esse sacerdotalis in único sacerdotio Iesu Christi. 3 3 seu. 3 4 melius. 
3 5 fidei quia. 3 6 sculpuntur permanenter a charactere sacramenti Ordinis. Et 
credunt quod in persona Christi praedicant, absolvunt, consecrant. 3 7 ad cul-
tum divinum per baptismum, et praesertim ad apostolatum per confirmationem, 
ita ut rev.dus Pater Concilii, hic praesens, veraciter potuit edere litteram pastora-
lem sub titulo: «Magnum sacramentum ignotum: Confirmatio ». « U n grand 
sacrement méconnu: la Confirmation». 

1. Oportet definiré quid sit sacerdotium Novi Testamenti in Christo, iam 
sacerdotium unicum, deinde per derivationem in Ecclesia, in episcopis, in pre­
sbyteris, in membris laicis populi Dei. 

2. Notare differentiam, dictam a Pió XII essentialem, inter sacerdotium pre-
sbyterorum, qui habent potestatem celebrandi sacrificium Missae, et quoddam 
sacerdotium laicorum seu sacerdotium dictum universale, attamen unum et alter 
participantes unicum sacerdotium Iesu Christi. 

3. Vitare appellationem « sacerdotes » quando agitur de laicis, quia talis ap-
pellatio vim addit confusioni. Laici non sunt sacerdotes, sed de populo sacer-
dotali. 

4. Discernere sensus vocabulorum: sacerdotium interius et exterius, spiri-
tuale et sacraméntale, activum et passivum. 

5. Quomodo sacerdotium unicum Christi derivatum, diversis gradibus, in 
ómnibus membris Ecclesiae, hierarchiae et christifidelium, requirit consociatum 
laborem apostolicum (Pastorale d'ensemble). 

Valde urgens est notare, explicare máximum momentum doctrinae de sacer­
dotio Christi único, sacramentaliter, in episcopis titulo collegialitatis, in presby­
teris titulo ministerii in persona Christi, et etiam in laicis, titulo cultus divini 
et apostolatus et in tota vita christiana laicorum. 

Emendationes: 
1. Instituatur festum sacerdotii Christi, in quo textus breviarii et missae 

alluderent ad sacerdotium Christi, presbyterorum et etiam fidelium. 
2. Conficiatur tractatus de sacerdotio, in linea dogmática et pastorali, studen-

dus in seminariis, facultatibus et signatus in catechismis, in circulis Actionis Ca-
tholicae etc. 

María Mater sacerdotii. 
Omnia muñera Mariae Virginis fundamentum gloriosum habent in Materni-

tate Divina. 
Mihi videtur quod munus principale missionis est ad et per sacerdotium 

Christi. Quia redemptor, Filius Dei incarnatur ut sit sacerdos et victima, unus 
ex titulis principalibus officii Mariae est titulus Matris Christi Sacerdotis. 

Virgo María non est sacerdos. Minueretur si haberet derivationem sacerdotii 
Iesu Christi sacramentaliter, quia haec derivatio fit in ea in plano hypostatico. 
Pro sua parte Maria est Mater sacerdotii. 

Et ideo audeo proponere ad gloriam B. Mariae Virginis: 
1. ut in schemate brevis articulus addatur qui evocet participationem Ma­

riae, eminentem, unicam, foecundam circa sacerdotium unicum Christi, ac proinde 
circa sacerdotium episcoporum, presbyterorum et christifidelium. 

2. Ut instituatur festum de Maria Matre Christi Sacerdotis, in quo glorificare-
tur Maria, pro sua parte, Mater Sacerdotis Christi in tota Ecclesia derivati. 

Moderator: Exc.mus D. secretarius generalis legat emendationem 
ex cap. I I I sacrae Liturgiae. 

Secretarius generalis: Ad art. 64: emendado IX: pag. 182, post 
lin. 29 (videatis huius fasciculi pag. 24, n. 73, parte I I I ) ... [cf. vol. II, 
pars II, pag. 549]. 

2 

EXC.MUS P. D. STANISLAUS LOKUANG 
Episcopus Tainanensis 

Venerabiles Paires, 

Caput hoc, sicut iam indicavit commissio de negotiis Concilii coor-
dinandis et in emendationibus in prelis editis, ponendum est in secundo 
loco et fiet cap. I I huius schematis. 

De modo procedendi vel de ordine in hoc capite, praeter ea quae 
scripta sunt ab em.mo D. card. Suenens, vellem nomine 15 Patrum 
conciliarium de Sinis aliquid addere, et postea aliquid etiam de sacer-
dotio universali} 

In hoc capite tria principalia argumenta tractari possunt: 1) de po­
pulo Dei; 2) de vocatione ad apostolatum; 3) de vocatione ad sancti-
tatem; scil. de populo Dei in esse et in operari. 

1. De populo Dei. 
A) Novus populus, de quo egregie scripsit em.mus card. Suenens 

in suis emendationibus. Attamen puto quod in hoc numero aliqua verba 
facienda sunt de baptismo, quia novus populus constituitur per bapti-

smum in quo novus homo in spiritu et in sanctitate veritatis nascitur per 
mortem et resurrectionem Christi. 

B) Relatio inter populum Dei, quae habetur in cap. II.2 Intima 
communio inter populum Dei cum Christo qui est caput et inter se qui 
sunt membra eiusdem Corporis mystici. Revocetur igitur hic suavis ve-
ritas de communione sanctorum. 

Postea3 aequalitas inter populum Dei...4; inaequalitas inter popu­
lum Dei...5; relatio inter christianos catholicos et non-catholicos...6; re­
latio inter christianos catholicos et non christianos...7 

2. De vocatione ad apostolatum. 
Apostolatus est de essentia Ecclesiae, ideoque est essentialis pro 

vita populi Dei. Hic agitur igitur de sacerdotio universali...8; de mis-
sionibus in sensu proprio; et de apostolatu laicorum...9 

Non videtur esse necessarium constituere unum caput de laicis quia 
adest unum schema de apostolatu laicorum, secus plura repetuntur in 
duobus schematibus. Si vero unum caput separatum constituitur de lai­
cis, hoc caput non debet vocari de laicis, sed de vocatione ad apostola­
tum, in quo tractantur tam de apostolatu missionum quam de aposto­
latu laicorum. 

3. De vocatione ad sanctitatem. 
Vita populi Dei quae est vita divina, ad unionem cum Deo tendere 

debet. Unió cum Deo sanctitatem populi Dei constituit, ad quam totus 
populus Dei est vocatus. 

Cap. IV de vocatione ad sanctitatem, ad caput de populo Dei redu-
cendum est, etiam propter rationem compositionis cap. IV in schemate. 
Máxima pars cap. IV in schemate 1 0 tractat de vocatione ad sanctitatem 
per exercitia consiliorum evangelicorum in statu perfectionis. Habetur 
unum schema de statu perfectionis, de religiosis n; remittantur igitur 
ea quae pertinent ad hunc statum ad illud schema. Postea modus lo-
quendi de vocatione ad sanctitatem in schemate suggerere potest falsam 
illam impressionem quae adfirmat vocationem ad sanctitatem esse ali-
quid exclusivum status perfectionis. Haec impressio omnino evitanda 
est. In hodiernis temporibus debemus urgere vocationem cleri et laici 
ad sanctitatem. 

Quoad particularia capitis de populo Dei unum tantummodo vellem 
notare, scil. de sacerdotio universali. Sacerdotium universale seu sacer­
dotium in sensu lato a nobis Sinensibus facile intelligitur. Nam in tra-
ditione nostra confuciana sacerdotium semper accipiebatur in sensu 
lato, quia non aderat sacerdotium officialiter stabilitum, seu sacerdotium 
ministeriale. Ad offerendas oblationes Deo supremo, spiritibus inferió-

ribus et parentibus defunctis, ipsi praepositi civiles: i. e. imperator, gu-
bernatores et patresfamilias. In oblationibus ad parentes defunctos 
paterfamilias est oííerens principalis et cetera membra familiae insimul 
sunt offerentes assistentes ...n. Deficiente patrefamilias, tune alterum 
membrum substituit." Oblatio facta a patrefamilias est oblatio totius 
familiae; ideoque omnia membra familiae participant de ista oblatione. 

Igitur 1 4 sacerdotium universale populi Dei suum fundamentum ha-
bere debet in mysterio unionis Corporis mystici Christi. Propono igitur 
emendationem textus pag. 7, lin. 11, ubi dicitur: « Ideo universi disci-
puli Christi, quos ipse Dominus regnum et sacerdotes Deo et Patri suo 
fecit », dicatur: « Ideo universi discipuli Christi quos ipse Dominus 
suum Corpus mysticum fecit ». Dixi. Gratias vobis. 

In textu scripto tradito: 1 deest. 2 deest. 3 deest. 4 (de n. 23 
huius capitis in schemate). 3 (de eodem numero). 6 (de n. 9). 7 (de 
n. 10). 8 (de n. 24) . 9 (n. 25). 1 0 deest. 1 1 deest. 1 2 (assistere 
debent). 1 3 deest. 1 4 deest. 

Van Melckebeke Carolus, ep. Ninghsia; Oste Ioseph, ep. Jehol; Grimm Pe-
trus, ep. Tsinchow; Olbert Augustinus, ep. Tsingtao; Schu Theodorus, ep. Yen-
chow; Konig Maximilianus, praef. ap. Shaowu; Quint Eduardus, praef. ap. Wei-
haiwei; Fahy Eugenius, praef. ap. Yangchow; Calzolari Pacificus, praef. ap. 
Siangtang; Weber Carolus, ep. Ichow; Moretti Petrus, praef. ap. Tungchow; Ro-
maniello Ioannes, praef. ap. Kweilin; Buchholz Matthias, praef. ap. Shihtsien; 
Pessers Quintinus, praef. ap. Kiangchow; Kramer Franciscus, ep. Luán. 

3 
EXC.MUS P. D. FRANCISCUS HENGSBACH 

Episcopus Essendiensis 

Venerabiles Paires, carissimi Auditores et Observatores, 

Observationes meae respiciunt n. 25 huius capitis. Placet mihi, quod 
dicitur de apostolatu laicorum in primo commate. Minus placet divisio 
huius apostolatus tripartita secundum varia eius obiecta. 

Ratio: 1. Haec divisio nimis abstracta est. Fundari videtur in divi-
sione inter res spirirúales, temporales et mixtas. Quae divisio prae­
sertim attenditur in quaestionibus de varia competentia auctoritatis ec-
clesiasticae, minus si agitur de laicis. 

2. Haec divisio theologice non sufficienter praeparat ea, quae postea 
dicentur in decreto de apostolatu laicorum. Maior igitur desideranda est 
coordinatio utriusque schematis. 

3. Modus dicendi minus clarus et conciliaris videtur. Dúo exem-
pla affero: in pag. 9, lin. 11, sermo est « de valoribus religiosis mundo 

communicandis ». Quid hoc est? Porro in eadem pag. 9, lin. 23, 
sermo est de diffusione valorum moralium. Etiam non clarum est, quid 
hoc sit. Terminologia haec magis ideológica quam theologica est. 

Humiliter ergo propone Divisio fíat secundum distinctum ordinem 
spiritualium et temporalium rerum. 

Primus modus apostolatus est igitur ille, qui immediate ordinatur 
ad opus spirituale Ecclesiae proprium. Hic apostolatus continet, v. g., 
testimonium fidei, quae etiam res temporales illuminat; continet pro-
fessionem huius fidei, praesertim iis factam, cum quibus laici arctius 
coniunguntur conditionibus sui laboris suaeque familiae; continet sancti-
ficationem vitae temporalis per actus cultus, praesertim per illos, qui 
strictius circa res temporales versantur, e. g.: requies festiva a labori-
bus servilibus; continet denique aedificationem et promotionem vitae 
Ecclesiae, e. g. vitae paroecialis vel associationum catholicarum. 

Ad hunc apostolatum pertinet etiam adiutorium, quod laici prae-
stant hierarchiae, ut ipsa muñera sibi propria efficacius exerceri possit. 
Exemplum practicum: Quot preciosas suggestiones dederunt nobis in 
praeparandis aliquibus schematibus Concilii laici, viri et mulieres. 

Dubium quidem propositum est in congregatione generali antece­
dente, nempe hesternaNonne in maiore responsabilitate, laicis con-
cessa in Ecclesia, aliquod periculum latet, pro libértate exercendi mune-
ris hierarchici? 

Respondeo, salva reverentia, cum dubio aliquo contrario: Nonne 
in denegata hac maiore responsabilitate aliud periculum latet, hierar-
chiam concreta adiuncta nostrorum temporum non satis attingere in 
suo muñere exercendo? Laici enim relate ad haec concreta saepe com-
petentiores et peritiores sunt. 

Nonne etiam hoc periculum est, hierarchiam ita cohibere impulsus 
Spiritus Sancti, qui non in sola hierarchia sed in ómnibus fidelibus adest 
et operatur in ordine ad aedificandam Ecclesiam? 

Secundus modus apostolatus est ille, qui proxime ordinatur ad or­
dinem temporalem, ita quidem, ut hic ordo temporalis opus Ecclesiae 
non impediat sed potius iuvet. 

Hi sunt dúo modi distincti participationis laicorum in muñere do-
cendi, sanctificandi et regendi. 

Haec distinctio summi momenti est, quia responsabilitas laicorum 
et relatio ad hierarchiam non eadem est in primo et in secundo modo. 

Concludere velim cum aliquo facto ex Actibus Apostolorum, quod 
nos adiuvare potest ad melius cognoscendum munus nostrum in hoc 
Concilio relate ad laicos. Agitur de primo festo Pentecostés. Primus 
sermo Petri cum ceteris apostolis clare annuntiat: Spiritus Sanctus in 

Novo Testamento effusus est super omnem carnem, super filios et filias, 
super servos et ancillas ...2. Spiritus Christi ergo in ómnibus membris 
Ecclesiae operatur, etiam in laicis, et hanc veritatem nostrum Conci-
lium de novo proclamat atque confirmat. Dixi. 

In textu scripto tradito: 1 deest. 2 (cf. Act. Ap. 2, 14 s.). 

Moderator: Nunc exc.mus D. secretarius generalis legat ultimam 
emendationem de cap. I I I de sacra Liturgia. 

Secretarius generalis: Ad art. 65, emendatio X, pag. 183, linn. 4 
et 5 (quae respondet pag. 25, n. 80 parti alteri huius fasciculi) ... 
[cf. vol. II, pars II, p. 549]. 

Audiant parumper Patres. Textus integer cap. I I I , qui suffragio 
crastina subiiciendus est, invenitur in hoc fasciculo a pag. 19 in parte 
dextera eius qui legit [cf. vol. II, pars II, pp. 550-556]. 

4 
EXC.MUS P. D. IOANNES IOSEPH WRIGHT 

Episcopus Pittsburgensis 

Venerabiles Patres, fratres Observatores et Auditores, 
Cogitationes aliquas 1 de magno momento, et histórico et theologico, 

capitis de laicis ...2 exprimo, sperans quod post Concilii disceptationes 
et quaecumque sint emendationes necessariae ad singulas res corrigendas, 
remaneant et principia et, in eis quae positiva sunt, etiam 3 verba huius 
capitis, nisi verba fortiora inveniantur ad valores positivos schematis 
ulterius evolvendos, sicuti, e. g., ea quae nunc proponuntur in pag. 10 
et pag. 11 fasciculi emendationum. 

Non sine veritate dici potest quod christifideles a quatuor centum 
annis expectaverunt talem expositionem positivam et quidem concilia-
rem qualem nunc excogitatur a Concilio, de loco, dignitate et vocatione 
laicorum in Ecclesia Christi. Sane Romani Pontífices qui recentibus in 
temporibus apostolatui « similium similibus » talem impetum tune4 

dederunt, et praesertim Pius Papa XI et, alio modo fortasse, sed etiam 
instantius Pius Papa XII, hi omnes de laicorum apostolatu et vocatione 
enixe nobis et mundo locuti sunt. Plures theologi, inter quos in hac 
re primatum saltem temporis tenent gallici, italici et teutonici, iamdiu 
de theologia, et dogmática et ascética, talis apostolatus scripserunt. 
Plurimi episcopi, per orbem sparsi, Actionem Catholicam foventes, vo-
cem Pontificum Romanorum de cooperatione laicorum in singulis dioe-
cesibus resonaverunt. 

Nunc, autem, providentia divina, facultas datur toti Ecclesiae do-
centi, per Concilium loquenti, fundamentum theologicum et organicum 
daré Actioni Catholicae veri nominis et pleno sensu. Hoc faceré vult 
schema nunc coram nobis, incipiendo saltem laborem ingentem expo-
nendi modo positivo mentem et voluntatem Christi quod ad eos christi-
fideles qui dicuntur « laicos ». 

Meo iudicio, praesens caput exordium est bona spe. Multi tamen 
sperabunt quod Concilium plus explicite memor erit exspectationum 
Pii Papae XI quod ad Actionem Catholicam laicorum, necnon et visio-
num propheticarum Pii Papae XII quod ad vires supernaturales et par­
teen admirabilem laicorum in mundi consecratione. 

Optime scientes quam máxime differt sacerdotium genérale populi 
Dei a sacerdotio presbyterorum et pastorum eorum, fideles nostri gau-
dent quia Ecclesia catholica est Ecclesia sacerdotalis multiplici sensu, 
sed etiam gaudebunt quando, per conciliarem doctrinam quam máxime 5 

positivam de laicis, ipsa hierarchia catholica finem felicem initiabit no-
tioni falsae et sine fundamento theologico, sed nimis divulgatae, Eccle-
siam catholicam esse Ecclesiam, uti dicitur « clericalem », dummodo Ec-
clesias, uti aiunt, reformatas esse Ecclesias aliquomodo laicis aptiores. 

Christifidelibus ómnibus et universim gaudium erit et incitamen-
tum seu ratio etiam profundioris amoris erga Ecclesiam et opera eius 
si Concilium clare et explicite6 doceat quid sit christianus laicus et 
quaenam sunt positivae notiones dignitatis laici christifidelis coram 
Ecclesiae et vocatio eius coram Deo, etiam si sit laicus. Ita docendo, 
hoc cap. I I I schematis de Ecclesia fieri potest lapis angularis non tan-
tum pro apostolatu laicorum hodierno, sed pro aedificanda societate 
christiana in mundo crastino. 

Traditionalis notio seu descriptio canónica laici potius negativa est: 
laicus non est clerus, non est religiosus etc. ...; ne vix suíficit quidem 
talis notio negativa pro societate iuridica apte ordinata ad opus Christi 
efficaciter perficiendum in temporibus nostris. Sed pro Ecclesia in quan­
tum est societas orgánica et aliquomodo ipse Christus, adhuc in térra 
operans, plañe requiritur, nemine contradicente, haec notio positiva 
laici christifidelis. Et quidem si a Concilio enuntietur ratio laicatus onto-
logica, orgánica et ergo theologica, deinde ossa iuridica Ecclesiae, carne 
et sanguine theologica perpetuo vivificentur, et sic opus Ecclesiae eius 
a toto et integro Christo plene et debite pérfida tur. Dixi. 

In textu scripto tradito: 1 Paucis verbis velim loqui. 2 Cogitationes 
meas. 3 ipsissima. 4 deest. 5 deest. 6 deest. 

5 

EXC.MUS P. D. PETRUS FIORDELLI 
Episcopus Pratenses 

V enerahiles Paires, 

Cap. I I I laude dignum mihi videtur. Ego velim aliquid dicere circa 
ea quae in schemate ad pag. 7, in linn. 32 ss., dicuntur de coniugibus 
christianis. 

1. Laudo quod novum schema verba faciat de coniugibus christia­
nis, agens de ipsa constitutione dogmática 1 Ecclesiae...2 

2. E contra minus placet quod schema nostrum loquatur tantum-
modo « de coniugibus christianis » et nihil dicat de « statu » coniugum 
christianorum scil. de familia christiana. 

Sed in Ecclesia, mystico Corpore Christi, praeter membra, etiam 
organa et communitates considerari debent. 

Est defectus, qui etiam in praecedentibus capitibus invenitur. Ita 
e. g. in superiori capitulo schema semper loquitur de episcopis, fere 
numquam de Ecclesiis particularibus ipsis concreditis, quas tamen Pau-
lus apostolus « Ecclesias » vocabat. 

Dolet quod de communitate dioecesana, sicut etiam de communi-
tate paroeciali, et hic de communitate familiari nihil dicatur in schemate. 

Bene ergo videretur quod schema melius in lucem poneret istam 
organicam seu communitariam structuram Ecclesiae...3 

Rem humiliter ita proponerem. 
Ipsam Ecclesiam Christus voluit tamquam communitatem oecume-

nicam « fidei, amoris et pacis » (uti bene dicit schema sub n. 7, sed melius 
forsan diceret « fidei, amoris et gratiae »), cuius caput invisibile est 
Christus, visibile Summus Pontifex, eius in terris vicarius. 

Ecclesia vero universalis articulatur in Ecclesias particulares, quas 
nos latini dioeceses vocamus, orientales eparchias, quibus praesunt epi-
scopi, apostolorum successores. 

Ecclesia dioecesana ulterius articulatur in communitates minores, 
quas ...4 vocamus paroecias, quae sunt et ipsae parvae Ecclesiae, et Ec­
clesiae vocabantur a Paulo, uti egregie meminit praeterita hebdómada 
episcopus germanicus Schick. Ecclesiis paroecialibus praesunt parochi, 
ordine sacro ab episcopo ditati et ab eo in ministerium missi. 

Tándem communitas paroecialis ulterius articulatur, ex volúntate 
Christi, in adhuc minores communitates, seu mystici Corporis Christi 
organa sancta et foecunda, quae sunt familiae christianae, quibus prae-

sunt, virtute sacramenti matrimonii, vir et uxor, pater et mater chri-
stiani. 

Proponenda ergo esset familia in schemate tamquam ultimum or-
ganon seu ultima sacra communitas in Ecclesia, ex dispositione Christi. 
Huiusmodi ultimam communitatem Christus Dominus, elevans matri-
monium ad dignitatem sacramenti, directe sanctificavit, electam Eccle­
siae portionem fecit, fontem vitae divinae constituit, eidem sublimem 
in corpore suo mystico functionem praestitit, congruentem gratiam lar-
gitus est. 

Unde exemplum SS. Patrum secuti, tum ex oriente tum ex occi­
dente, iuremerito, uti innuit schema, familiam christianam veluti parvam 
Ecclesiam vocare possumus et debemus, in se habentem communicatio-
nem mysterii unitatis et amoris inter Christum et Ecclesiam. 

Optimae citationes SS. Patrum in novo schemate legi possunt in 
nota 8 ...5 inter quas particularis significationis est illa Augustini, qui 
loquens ad populum aiebat: « Cum heri dixissem: unusquisque vestrum 
domum suam Ecclesiam faciat, magna voce acclamastis ac voluptatis, 
qua vos illa verba profuderunt, significationem dedistis ». 

3. Si autem status matrimonialis talis est in Ecclesia, sanctus et 
sanctificans, bonum esset si schema aperte diceret, quod sponsi illum 
suscipientes sancti facti sunt et veluti consecrati ad sublimem illam 
missionem, quam Christus familiae christianae assignavit in aedificatio-
nem mystici sui corporis et ad « mundi consecrationem ». 

Ad mentem dictorum audeo proponere textum emendatum quem 
scriptum secretario generali tradam. 

Sed si placeat conservare textum schematis, saltem quaedam locu-
tiones mutari deberent. 

a) Ad lin. 36 dicitur quod sponsi « habent suum in Ecclesia do-
num » iuxta 1 ad Corinthios, cap. 7.6 Sed hoc videtur nimis parum. 
Dicendum ex supradictis quod familia habet suum in Ecclesia non tan-
tum donum sed « statum », etiam iuxta mentem Patrum, qui matrimo-
nium vocaverunt gradum, ordinem, ojficium, vitae genus, professionem. 
Cf. notam 8. 

Qui status dicendus est certissime inferior statui sacerdotali et 
virginali, sed potissimus inter status laicorum. 

b) Ad lin. 35 dicitur quod sacramentum matrimonii est « reprae-
sentatio » mysterii unitatis et amoris inter Christum et Ecclesiam. Di­
cendum quod non solum est repraesentatio sed et communicatio myste­
rii unitatis et amoris inter Christum et Ecclesiam. 

c) Ad lin. 40 dicitur: « in hac veluti domestica Ecclesia ». Idea 
est bona, sed expressio evidenter paulina, quamvis Paulus non citetur, 

habet suum proprium sensum historicum, qui est omnino alienus ab 
argumento matrimonii de quo hic est sermo. Ergo loco « domestica Ec­
clesia », dicendum videtur « parva Ecclesia » ad mentem Patrum. 

d) Ad pag. 8, linn. 1-2, dicitur: « patentes quasi munus epi-
scopale exercent » verbis sumptis a S. Augustino. Sed similis locutio, 
quae refertur ad etymologiam nominis episcopi, dum bene sonabat in 
familiari allocutione S. Augustini ad patresfamilias, male sonare videtur 
in textu conciliari...7 

Conclusio: mihi videtur, venerabiles Patres, bonum esse, attenta 
índole pastorali nostri Concilii et praemissa omnino superioritate status 
sacerdotalis et status sacrae virginitatis, quod Concilium altissimis ver­
bis extollat laicis 8 familiam christianam et praecise hic loquens de con-
stitutione dogmática Ecclesiae. 

Puto quod multi fideles aliquid magni a Concilio circa familiam 
christianam desiderent et expectent. 

Quod si Concilium praestaverit, id erit ex una parte signum reve-
rentiae et laudis sacrorum pastorum erga statum matrimonialem, et ex 
altera parte vehemens invitamentum ut omnes christifideles, qui ad 
istum statum vocati sunt, mysterium peculiaris suae vocationis in Ec­
clesia magis fervide et integre vivant. 

Sanctificatio autem familiae máxime conferet ad illam Ecclesiae re-
novationem, quae est in suprema finalitate nostri Concilii. Dixi. 

In textu scripto tradito: 1 deest. 2 Et hoc magis placet, si consideremus 
quod, brevitatis causa, inter schemata a Concilio discutienda non amplius inve-
nitur schema constitutionis dogmaticae de matrimonio et familia. (Solummodo 
invenitur parvum et humile decretum de matrimonii sacramento, indolis potius 
iuridicae). 3 scil. organorum et communitatum, quae sunt aliae alus perfectio-
res et superiores, et inter se intime articulatae. 4 sive latini sive graeci. 
5 (quibus etiam aliae addi possent). 6 1 Cor. 7, 7. 7 unde tollendum pu-
tamus. 8 deest. 

Textus emendatus quem propono pro n. 24, pag. 7, linn. 32 et ss., et pag. 8, 
linn. 1-2. 

Ex sacramento matrimonii coniuges constituuntur in statu supernaturali, im-
mo sacramentali, coniugii christiani. 

Qui status, sanctus et sanctificans, inferior quidem statui sacerdotali et statui 
sacrae virginitatis, sed potissimus inter varios status laicorum (vel « conditiones 
laicorum »), coniuges sanctos reddit et veluti consecratos ad exsequendum man-
datum et divinam missionem attingendi illum finem, quem Christus familiae 
christianae assignavit in aedificationem mystici sui corporis necnon ad mundi con-
secrationem. 

Consideranda est enim familia tamquam ultimum organon, seu ultima sacra 
communitas, unde, ex volúntate Christi, articulatur Ecclesia. 

Sicut Ecclesia universalis, quae est communitas fidei, amoris et gratiae, articu-

latur in Ecclesias particulares, quibus praesunt episcopi, apostolorum successores; 
et Ecclesiae dioecesanae articulantur in communitates paroeciales, quibus prae­
sunt sacerdotes ab episcopo missi; ita Ecclesia paroecialis articulatur in adhuc 
minores communitates seu mystici Corporis Christi organa sancta et foecunda 
quibus praesunt, virtute sacramenti, vir et uxor, pater et mater christiani. 

Huiusmodi ultimam communitatem Christus Dominus, elevans matrimonium 
ad dignitatem sacramenti, directe sanctificavit, electam Ecclesiae portionem fecit, 
fontem vitae divinae constituit, eidem sublimem in corpore suo mystico functio-
nem praestitit, congruentem gratiam largitus est. 

Unde, exemplum SS. Patrum secuti, tum ex oriente, tum ex occidente, fami-
liam christianam veluti parvam ecclesiam vocare possumus et debemus, in se 
habentem repraesentationem et communicationem mysterii unitatis et amoris 
inter Christum et Ecclesiam. 

Quae considerantes, omnes christifideles, qui ad istum statum vocati sunt, 
enixe niti velint, ut mysterium peculiaris suae vocationis in Ecclesia fervide et 
integre vivant. 

6 

EXC.MUS P. D. MARCELLUS M. DUBOIS 
Archiepiscopus Bisuntinus 

Venerati Paires, 

In sermone hanc sessionem aperiente, Summus noster Pontifex 
Paulus VI oculos nostros egregie in duas hominum multitudines vertit: 
nostros fratres seiunctos et nostros fratres non-christianos. De his ulti-
mis dixit: « Catholica Ecclesia respicit ultra christianae familiae fines: 
quomodo enim certis terminis circumscribere potest amorem suum? »... 
Iudicat ubique « debita aestimatione, quidquid veri, boni et humani 
reperitur ». Brevi, Concilium nostrum est, inter alia, Concilium « oecu-
menitatis » et etiam, ut ita dicam, humanitatis, i. e. omni humano ge-
neri studens: in hoc sensu, plene universale, plene oecumenicum. 

Mea autem sententia, hoc dúplex studium posset notari modo felici 
et amabili in introductione de populo Dei. 

Sane, hodie, populus Dei, in sensu plenissimo, est Ecclesia nostra: 
populus unitus eadem fide, iisdem sacramentis, eodem gubernio, i. e. 
ab episcopis et, in culmine, a Summo Pontífice: populus enim Dei, qui 
non est turba, et qui est populus visibilis, requirit ducem visibilem 
supremum a Iesu delegatum. 

Sed haec notio stricta, largior praesentari potest. 
Sunt enim 1 de populo Dei, gradu eminenti, ü qui sunt uniti fere 

eadem fide, iisdem sacramentis, quodam eodem gubernio i. e. ab epi­
scopis. 

Sunt etiam de populo Dei ii qui in Christo Iesu vident missum a 
Deo, redemptorem, personam divinam, et consequenter suum caput et 
qui, in signum suae adhaesionis, baptismum acceperunt. Acceptatio ve-
ritatum a magisterio traditarum et mandato divino eos divitiis inaesti-
mabilibus ornabit. 

Sunt etiam de populo Dei, nostri fratres iudaici, inter quos semper 
manent viri israelitae ...2. Adhuc audiunt verba Dei in Sinai: « Si custo-
dieritis pactum meum, eritis mihi in peculium de cunctis populis »...3 

Sunt etiam de populo Dei fratres nostri qui credunt Deum et saepe 
in Deum, qui in eo vident ens supremum et remuneratorem ...4 et qui, 
aliquoties, moralem naturalem melius quam in regionibus christianis 
observant, v. g. de respectu erga parentes, de familiae valoribus, de pu-
dore ...5. In epístola feriae II Passionis narrata est, secundum Ionam, 
conversio Ninivitarum. Sed Missale Romanum, quod frequentissime, 
specialiter in quadragesimali periodo, de populo Dei loquitur, addit 
textui Ionae hanc pulchram paraphrasim. Declarat enim Ninivitas « po­
pulum Dei ». Qui in hac aula cognoscunt aliquos pios credentes « mu-
sulmanos » et alios, hanc paraphrasim intelligunt et amant. E. g. Rabin-
dranath Tagore ...6 in India fuit magnus cantator amoris Dei, Dei qui, 
ille haec dicit, est « unus et indivisibilis », « creator », « mea Veritas 
Suprema », « magister meus et Dominus meus ». 

Sunt etiam de populo Dei ii qui Deum verum non cognoscunt vel 
qui, misere, non iam recognoscunt. lili sunt, secundum caritatem ex-
pressionis biblicae, « gentiles ». Sane, non sunt de populo qui Deum 
adorat. Sed, a Deo creati; in omni vitae suae tempore a Deo in existen-
tia sustenti; membra familiae humanae ex qua Homo-Deus per B. Ma-
riam Virginem, natus est; a Iesu Christo redempti, ipsi de populo Dei 
sunt. 

De populo Dei! Sed Deus caritas est ...7. Sunt ergo, quisque, si 
saltem de bona fide sunt, de populo quem Deus diligit. De populo Ca-
ritatis Dei. De populo Dei qui est Pater, amans populum suum ut 
familiam suam veram. De populo quem Iesus, in vita terrestri usque 
ad finem dilexit, et quem, in cáelo, indesinenter et ex toto corde suo 
diligit. De populo quem diligit Maria, quae. Mater Ecclesiae, est etiam, 
secundum antiquam traditionem « novae Evae », mater spiritualis totius 
generis humani. De populo Dei! Quod est plena realitas, minime figura. 
Quod potest unicuique daré, in tempore nostro ubi tot animae tristes 
sunt, magnitudinem animi, spem, et sic laetitiam. 

Secundum has notiones, totum nostrum genus humanum, in suo 
itinere ad Deum, componitur ex diversis commeatibus (gallice: cara-
vanes). Sed si commeatus optime instructus, solidissimus, quem Iesus 

voluit, ambulans in via tutissima, est noster commeatus Ecclesiae catho-
licae, quomodo, in spiritu ardenter missionario, non possemus deside-
rare pro ómnibus omnes securitates, omnia iura et omnia privilegia filio-
rum Dei, ut omnes in Ecclesia sint spiritualiter divites? Ipso facto, 
quomodo non possemus desiderare, non unionem tantum, sed unitatem 
huius immensi populi Dei? ...8 

Consequenter hoc votum emitto: quod, in introductione in diver-
sis sensibus notionis « populi Dei » indicentur puncta quibus diversi 
commeatus eiusdem populi similes sunt. Quodcumque enim congregat, 
bonum est. Quando autem Deus est qui, Optimus, congregat, opus 
eius est optimum. Dixi. 

In textu scripto tradito: 1 etiam. 2 (cf. lo. 1, 47). 3 {Exod. 19, 5; 
cf. 2 Cor. 6, 16). 4 (cf. Hebr. 11, 6). 5 (cf. Revue Missi, mars 1961, 
p. 87-92 et multos « filmos » iaponenses). 6 (1861-1940). 7 (cf. 1 lo. 
4, 16). 8 Caiphas ipse, sed prophetans ut notavit evangelista, dixit: « Iesus 
moriturus erat, non tantum pro gente, sed ut filios Dei, qui erant dispersi, congre-
garet in unum » (cf. lo. 11, 50-52). 

Animadversiones additae: 
Ad n. 25. Caput de laicis, inter omnia Concilii capita, a permultis laicis máxime 

expectatur. Oportet igitur hoc omnino eos satisfacere. In primis, rationes aposto­
latus laicorum solidae et profundae esse debent, i. e. quam altissimae possunt 
theologicae. 

Schema autem essentialiter dat, ut rationes apostolatus 1) sacramentum confir-
mationis (pag. 7); 2) participationem « ipsius missionis Ecclesiae salvificae ». Quod 
verum est. Quod tamen non est huius apostolatus laicorum hic fons profundissi-
mus quem simul quaerimus. 

Quis ergo est ille fons? Missio Ecclesiae hierarchicae a lesu venit, qui ipse 
missus est a Patre: « Sicut misit me Pater, et ego mitto vos » (7o. 20, 21 ; cf. Gal. 
4, 4, Heb. 3, 1 ubi Iesus dicitur apostolus). Et haec missio Ecclesiae bene incipit 
quando Spiritus Sanctus a Patre et Filio mittitur (cf. lo. 14, 16, 26; 16, 7). 

Sed, quare Pater et Filius mittunt? Et quare Filius et Spiritus mittuntur? Hic 
simus in visceribus quaestionis. 

Responsio datur theologica, fundata in Scripturis. Pater et Filius mittunt, quia 
diligunt: « In hoc apparuit caritas Dei in nobis, quoniam Filium suum unigenitum 
misit Deus... ut vivamus per eum » (1 Cor. 4, 9-10; lo. 3, 16). Filius et Spiritus 
Sanctus missionem accipiunt, quia diligunt (cf. Gal. 2, 20; Eph. 5, 2) . 

Sic fons missionis datae (a Patre, a Filio), fons missionis acceptae (a Filio, a 
Spiritu Sancto) est caritas. Caritas Patris, caritas Verbi, caritas Spiritus Sancti 
(cf. lo. 4, 16). Haec caritas divina est fons ultimus missionis. 

Quid mirum igitur, si finis omnis missionis — ideoque omnis apostolatus — 
est aedificare Civitatem caritatis, scilicet Civitatem Dei: quicumque enim mittitur 
a caritate, ad caritatem mittitur. Itaque, quando Ecclesia in nomine lesu mittit 
(per baptismum, qui inserit Christo, per confirmationem, qui dat abundanter Spi-
ritum Sanctum, et per alia media gratiae, aliquoties etiam per mandatum speciale), 

Ecclesia semper mittit caritate; et missi, qui sunt aliquo modo, ut Ioannes Baptista, 
missi a Deo (cf. lo. 1, 16), mittuntur a caritate et igitur ordinantur ad caritatem. 
Alus verbis, omnis missio, eoque ipso omnis apostolatus, Cor Dei amantissimum 
revelat, et cor apostoli ad ferventem caritatem provocat. 

Placet etiam, sanctum Paulum, in Epistola ad Galatas (4, 4) exprimere parti-
cipationem Reginae apostolorum ad effectum missionis Filii, cum scribit: « Misit 
Deus Filium suum, factum ex Muliere »: quae participado, similiter, ad effectum 
missionis Spiritus Sancti, indicatur Actibus Apostolorum (1, 14). 

Omni modo notio theologica supradicta ánimos laicorum divino amore incen-
dere potest. Itaque ardenter opto ut in schemate includatur. 

7 

EXC.MUS P. D. CANDIDUS PADIN 
Episcopus tit. Tremithusius, aux. S. Sebastiani Fluminis Ianuarii 

Venerabiles Patres, Observatores et Auditores carissimi, 

Cum de populo Dei et speciatim de laicis in hoc capite tractaturi 
sumus, desiderandum nobis videtur quod materia aptior componatur 
cum alus partibus totius schematis. 

Curnam etenim de hierarchia tractatur antequam Ecclesia ut po­
pulus Dei definiretur? Estne hierarchia extranea vel realiter distincta 
a populo? Nonne mysterium Corporis Christi mystici melius innotesce-
ret si hierarchiam clare ut pars populi Dei appareret? Ideo libenter as-
sensum praebemus emendationi ab em.mo card. Suenens praesentatae 
ad hunc intentum, i. e., ut disiunctim de populo Dei et de laicis trac-
tetur et tota materia huius schematis melius distribuatur per quinqué 
capita, quae erunt: 1) de Ecclesiae mysterio; 2) de populo Dei in ge­
nere; 3) de constitutione hierarchica Ecclesiae; 4) de laicis in specie; 
5) de vocatione ad sanctitatem in Ecclesia. 

Simili ratione nobis non placet distinctio illa inter hierarchiam et 
populum, quae asseritur in par. 23, pag. 6, linn. 17-21. Proponimus 
ergo ut textus sic emendetur: « Distinctio enim, quam ipse Dominus 
inter hierarchiam et alia membra populi posuit, simul est coniunctio, 
cum pastores et alii fideles inter se communi necessitudine devinciantur. 
Ecclesiae praepositi ómnibus inservient, illi autem pastoribus et docto-
ribus suis oboedientes, ad salutem communem cooperentur ». 

Transeamus nunc ad alias duas quaestiones considerandas, quas ma-
gni momenti putamus. Et prima sit de modo quo laici in Ecclesia reco-
gnoscuntur. Ratio vera et mystica qua christifideles in populo Dei inter 
se distinguuntur, est vocatio qua a Deo gratificamur. In ipsa fundatur 
ergo, ut nobis videtur, distinctio conditionis et missionis uniuscuiusque 

fidelium. Et etiam experientia in apostolatu Actionis Catholicae nobis 
satis demonstravit quod persuasio vocationis personalis a Deo receptae, 
est principalis fructus gratiae ad vitam apostolicam promovendam. Et 
ideo necesse putamus quod conceptus vocationis clare appareat in ipsa 
definitione laicorum in Ecclesia. Proponimus ergo hanc emendationem 
ad pag. 6, linn. 31-40: « Iam vero sacrosancta Synodus nomine laico­
rum intelligit fideles, qui baptismate in populum Dei cooptati, cum non 
sint ñeque ad ordinem hierarchicum, ñeque ad canonicum statum religio-
sum vocati, in communi christifidelium statu Deo serviunt, et pro parte 
sua missionem totius populi christiani in mundo exercent, etiam per 
actionem religiosam ». 

Et, ut melius adhuc innotescat character proprius missionis laico­
rum in Ecclesia, conveniens erit incorporatio optimae emendationis ad 
hanc paragraphum, ab em.mo card. Suenens praesentatae, uti iacet in 
fasciculo emendationum, pag. 10, n. 29. Reapse, optime iuvat ad spiri-
tum apostolicum stimulandum et roborandum ut laicus recognoscatur 
ut instrumentum salutis et organon laudis Dei in saeculo constitutus. 
Haec doctrina nova non est, sed firmiter nobis tradita inde ab apostolis. 
B. Paulus, doctor gentium, clare in epistola ad Ephesios docet: « ... to-
tum corpus compactum et connexum per omnem iuncturam subministra-
tionis, secundum operationem in mensuram uniuscuiusque membri, aug-
mentum corporis facit in aedificationem sui in caritate » 

Tertia et ultima emendatio agit de christifidelium relatione ad hie-
rarchiam, de qua tractatur in par. 26 schematis. Satis aífirmatur, iterum 
et iterum, in hoc schemate, necessitas oboedientiae fidelium erga pa­
stores. Et revera hoc principium, uti fundamentum totius unitatis Ec­
clesiae, inconcussum manere debet. Immo, summi momenti est ad imi-
tationem Christi complendam. Ipse namque, ut Paulus apostolus dicit, 
« factus est oboediens usque ad mortem » ...2. Nos autem episcopi, uti 
pastores, tenemur etiam ad exercendas omnes virtutes. Ut uno verbo 
omnia dicamus, necesse est ut voluntati Dei oboediamus. Sed quomodo 
voluntatem Dei cognoscemus? 

Si pastores sumus, unum facimus cum grege. Ipse Christus sic de 
seipso locutus est: « Ego sum pastor bonus, et cognosco meas et cogno­
scunt me meae, sicut novit me Pater et ego agnosco Patrem » [sicut 
praecise exstat in textu graeco 3 ) . Missio pastoris in Ecclesia unitur ergo 
ad ipsam participationem vitae trinitariae. Et sic concludere possumus, 
quod sicut ovibus pastorem sequere incumbit, ita pastori est oves suas 
cognoscere, et nominatim ...4. Haec est ratio cur ab antiquis Patribus 
Ecclesiae dictum fuerit: « Saepe iuniori revelat Deus quod melius 
est » ...5, cum de audiendis fratribus a superiore ageretur. Ut bene pa-

scat, necesse est ut signa Dei in populo manifestata pastor inquirat. 
Ergo, sic dictum « dialogum » seu melius collocutio inter hierarchiam 
et laicos, non est aliquid laudabile tantum, sed omnino necessarium 
sive ad bonum commune Ecclesiae, sive ad personalem perfectionem 
ipsorum pastorum. Alioquin veré pastores non erunt episcopi. Et hoc 
nullum detrimentum auctoritati nostrae faciet, sicut Pater non minuitur 
eo quod libenter filios suos audiat. 

Hoc est sensum emendationis a pluribus episcopis Brasiliae sub-
scriptae, inter quos enumeramur. Proponimus ergo, ut addatur in fine 
lin. 38 pag. 10 schematis: « Haec erit humilis obauditio qua, ut Christi 
imitatores oboedientis Patri, pastores signa Dei in Ecclesia manifestata 
inquirent ». Dixi. 

In textu scripto tradito: 1 (Eph. 4, 16). 2 (Phil. 2, 8). 3 (lo. 10, 
14-15). 4 (lo. 10, 3). 5 (Reg. S. Benedicti). 

8 

EXC.MUS P. D. IOSEPH MARCUS GOPU 
Archie pisco pus Hyderabadensis 

Em.me Praeses, venerahiles Paires, 

Mihi legenti cap. I I I de populo Dei et speciatim de laicis in hoc 
schemate de Ecclesia pergratum fuit invenire brevem quamdam indica-
tionem implicitam de promotione operis evangelizationis inter quasdam 
formas apostolatus laicalis in genere sub n. 25, pag. 40, linn. 5-9. Atta-
men liceat mihi humiliter proponere ut munus hoc laicorum magis ex-
plicite exponatur laicis in regionibus missionum viventibus his sequen-
tibus aut huiusmodi verbis: « Laici praesertim in regionibus missionum 
viventes meminerint praecipuam et optimam formam apostolatus lai­
calis consistere in collaboratione cum episcopo et sacerdotibus in opere 
evangelizationis fratrum suorum non-christianorum ». Haec verba addi 
possunt post lin. 9. 

Mirabile etenim dictu, laici catholici antiqui in perpluribus missio-
nibus fere nullum praestant adiumentum episcopis et sacerdotibus in 
opere ad gentes ñeque in opere consolidationis apud christianos recen-
ter conversos. Experientia constat eosdem catholicos valde minus ze-
lari pro operibus missionalibus quam catholici laici in Europa et Ame­
rica. Immo persaepe fit ut conversiones infidelium fiant facilius et fe-
licius in locis dissitis a centris et pagis catholicis quam in locis vici-

nioribus. Proinde mihi videtur laicos in missionibus urgendos esse magis 
explicite ad hanc apostolatus formam. 

Liceat mihi insuper exprimere votum ut, data pastorali Índole huius 
Sacrosancti Concilii, Ecclesia universalis semper et eminenter in statu 
missionis esse clare ostendatur. Sine tali enim sensu Ecclesiam totam 
informante non poterimus adimplere mandatum a Salvatore generis hu-
mani apostolis et eorum successoribus impositum: « Euntes in mundum 
universum docete omnes gentes, baptizantes eos, etc. ... ». 

Spero quod documenta et conamina recentium Summorum Ponti-
ficum et praesentia episcoporum ex ómnibus gentibus et populis mis-
sionalibus in hac Sancta Synodo necnon schema expectatum de missio­
nibus indolem missionariam Ecclesiae universalis valde augeant et ignem 
zeli magis accendant in ómnibus gradibus membrorum Ecclesiae ita ut 
regnum Christi citius perveniat ad omnem creaturam. Gratias. 

9 

EXC.MUS P. D. LEO ARTURUS ELCHINGER 
Episcopus tit. Antandrinus, coad. Argentinensis 

Venerabiles Patres conciliares, carissimi Fratres Observatores 
et Auditores, 

Apud Concilii secretarium posui aliquas emendationes vel additio-
nes circa remedia quae, ut mihi videtur, urget afierre in schemate de 
Ecclesia et praesertim in huius capitis nn. 24 et 25,1 contra individua-
lismum quod vitam christianorum hodie impregnat, et est Ecclesiae apo-
stolatusque naturae tam contrarium. In istis verbis, tantum rationes 
maiores proponere vellem harum animadversionum. 

Feliciter manifestat hoc schema Ecclesiam Christi esse Corpus my-
sticum, populum Dei, convocationem sanctam, familiam credentium, etc. 
Hoc certe maximi momenti est pro multis christianis huiusce temporis 
qui, in isto mysterio per baptismum incorporad, tamen Ecclesiam velut 
quamdam administrationem humanam vel mere iuridicam institutionem 
tantum considerant. 

Feliciter etiam manifestat hoc schema populi Dei dimensionem uni-
versalem seu catholicam, et certe necesse est omnes christianos conscios 
esse aggregationis suae communioni universali Filiorum Dei per bapti­
smum et alia sacramenta. 

Nunc autem2 experientia pastoralis nostra urgenter, ni fallor, in 
mentibus nostris quaestiones movet circa veritatem vitae et existentialem 

valorem harum fidei assertionum. Unusquisque vestrum, venerábales 
Fratres, sequentibus quaestionibus attentionem suam aliquantulum fa-
veat praebere. 

a) Quomodo sit possibilis ut istae purae notiones universalitatis 
vel communitatis, a fidelibus saepe modo mere iuridico et formali in-
tellectae, habeant de facto aliquem influxum in eorum vita et effica-
citer obstent eorum frequenti et profunde radicato individualismo? 

b) Quomodo impediré possemus quin incorporatio fidelium in 
mysterio Ecclesiae sic remaneat in mentibus eorum et vita ut aliquid 
abstractum et ullo modo personale et vítale? 

c) Quomodo hic necessarius communitatis catholicae sensus na-
sci et de die in diem crescere posset, nisi per aliquam experientiam con-
cretam communionis fraternae, in qua baptizati ecclesiam 3 suam incor-
porationem quotidie in fide, in caritate et in actione sua actuare possint? 

Tales tres quaestiones evidentiores et urgentiores apparebunt si 
consideremus nunc aliqua hodierna facta facillime discernenda. 

1. Multi christiani, etiam si regulariter sacramenta recipiunt, nul-
lam experientiam spiritualem habent incorporationis suae mysterio Ec­
clesiae. Sunt e contra, ut ita dicam, sicut spiritualiter gulosi, quaeren-
tes tantum in religione quamdam securitatem mere individualem de sua 
salute, egoismum plus quam caritatem sapientem, apostólo Paulo dicente 
e contra quod omnis lex in uno sermone impleatur: « Diliges proximum 
sicut teipsum » ...4, et praecipiente: « Alter alterius onera pórtate et 
sic adimplebitis legem Christi »...5 

2. Formae vitae socialis in temporibus nostris anonymatum sa-
piunt. Exstirpatio geographica, socialis et psychologica hominum con-
sequitur eorum incessantes migrationes. Haec omnia pertinaciter conspi-
rant ad hoc quod disiunctio semper aggravetur inter homines et etiam 
inter christianos. 

3. Dioeceses et etiam paroeciae saepe disproportionata dimensione 
gravatae sunt et difficile est (et etiam in pluribus casibus veré impos-
sibile) in eis faceré experientiam concretam christianae communitatis. 

4. Ad baptizatos in ambitu communitatis christianae et etiam hu-
manae retinendos, iam non sufficiunt hodie institutiones stabiles an-
terioris vitae Ecclesiae, e. g. pristinae paroeciae rurales. 

5. Sectae religiosae seducent, proh dolor!, numerum quotidie cre-
scentem baptizatorum, eo quod praebent suis asseclis, praesertim pau-
peribus, remedium contra desperantem solitudinem eorum et aliquam 
experientiam spiritualis fraternitatis, qualem, ut ipsi dicunt frequenter, 
in vita Ecclesiae suae aequiparenter non invenerunt. 

6. Motus etiam sociologici recentioris civilizationis saepe aliquam ex-

perientiam fovent profanae communitatis (professionalis, politicae, cul-
turalis et otii) et ista experientia pluribus apparet ut magis concreta et 
vivida quam in pluriformis christianorum conventibus. 

Quae cum ita sint, quid nobis faciendum est? 
Ista diversa sed concordantia facta evidenter postulant ut antequam 

veniatur, et etiam ut possibile sit veniendi ad experientiam communio-
nis fidei, caritatis et cultus cum tota Ecclesia universali, primo suscite-
tur et educetur et magis ac magis profundior efficiatur experientia per-
sonalis communionis christianae in minoribus vel parvis communitati-
bus, cuiusque sint naturae. Erunt enim sive paroeciae renovatae, sive 
etiam communitates valde minores et minus a conditionibus loci depen­
dentes quam a variis campis hodiernae vitae. 

Tales experientiae iam requiruntur ab interno motu virtutum spe-
cifice christianorum, scil. fidei et caritatis. Quaerunt enim fides et ca­
ritas fraterna suam ecclesialem expressionem in mutuis relationibus. 
Plus etiam requiruntur tales experientiae fraternae et divinae commu­
nionis in natura ipsa et veritate omnium sacramentorum cultus chri-
stiani, praesertim in Eucharistia. 

Incorporatio ergo in Ecclesia remanet et remanebit semper ab­
stracta, individualistica vel tantum iuridica si non gignitur et quotidie 
nutritur inter christianos, mediantibus talibus communitatibus concre-
tis, vera fraterna consortio et aliqua bonorum partitio in fide, in spe, 
in caritate, in gratiarum actione et tándem etiam in apostolatu. 

Qualis sit et debeat esse ista communio christiana in parvis commu­
nitatibus, fons et imago totius sanctae Ecclesiae catholicae, nemo sit qui 
dubitet. In Actibus Apostolorum docet S. Lucas qualiformis et quanta 
férvida erat communitas sancta Ierusalem, usque in finem saeculorum 
omnium communitatum christianarum exemplar...6 

Memores tándem simus, eodem S. Luca in Actibus Apostolorum te­
stificante, quod vita salutífera et apostólica laicorum christianorum non-
nisi in tali experientia communionis christianae fundamentum et foecun-
ditatem recipere potest. Nullus est apostolatus, etiam personalis, qui non 
radicetur in tali vita communi mentium in fide, cordium in fraterna ca­
ritate, conatuum in sanctitate per spirituales hostias in communi cele-
bratione Eucharistiae consecrandas. 

Denique7 nullus est apostolatus qui non sit quasi emanatio evan-
gelicae caritatis in ferventibus communitatibus ad perfectionem tenden-
tis. Hoc tantum signum infidelium efficaciter captat attentionem, vocat 
ad Christum et velut Epiphaniam permanentem praebet Ecclesiae. 

Aliquae istarum considerationum in schemate de praesentia efficaci 
Ecclesiae in mundo hodierno et in schemate de apostolatu laicorum am-

pliorem locum certe habebunt. Mihi videtur tamen quod earum funda-
mentum doctrínale in constitutione dogmática de Ecclesia iam providi 
debet. 

Ultima quaestio, venerabiles Fratres, erit ista: Estne inter nos opi-
nio sat communis quod individualismus in nostro tempore reapse sit 
gravis et minax haeresis tam pro laicis, quam etiam aliquando pro 
eorum pastoribus? Estne inter nos sat communis opinio quod contra 
istam haeresim pastoralem ab ista Sancta Synodo remedium proprie 
christianum et evangelicum afferri debeat? Gratias! 

In textu scripto tradito: 1 hoc capite. 2 Attamen. 3 ecclesialem. 
4 {Gal. 5, 14). 5 (Gal. 6, 2). 6 (cf. Act. 2, 42). 7 deest. 

Animadversiones additae: 
Pars I I , pag. 8, lin. 24 ante paragraphum sequentem addatur (in n. 24) : 

«Attamen, tota ista vita personalis cbristianorum laicorum non individualiter 
vivitur, sed e contra in particularibus coetibus vel communitatibus qui per 
mundum sunt quodammodo prima manifestatio concreta totius sanctae Ecclesiae 
catholicae. Ut in pluribus, in vita quotidiana, per solas istas Ecclesiae cellulas, 
paroecias scilicet vel alios coetus conditionibus concretis hodiernae vitae aptatas, 
possibile est de die in diem, laicis christianis, totius sanctae catholicae Ecclesiae 
communionem in spiritu, in corde et in actione habere, fovere et foecundam 
reddere ». Propterea, in Ecclesia atque apostolatus incrementum, ... etc. 

In n. 25, in pag. 9, post lin. 9, addatur novus paragraphus: « Memores tamen 
sint fideles et etiam sacerdotes aliique ministri ecclesiarum quod, docente S. Luca 
in Actibus Apostolorum, fervor et efficientia missionis apostolicae totius Ecclesiae 
apud eos qui adhuc christiani non sunt sicut a fonte vel radice indispensabiliter 
pendent a veritate et fervore totius communitatis christianae eorum qui sic a 
Domino mittantur in mundum. Quibus radicibus vel fontibus deficientibus vel 
neglectis, breviter apostólica navitas seu, ut aiunt, zelus missionarius, vel inefficax 
erit vel corrumpetur in navitatem mere humanam atque individualismum sapien-
tem, valde adversantem naturae Ecclesiae quae essentialiter est communio sancta 
(cf. Act. 2, 42-43; 2, 46-47; 4, 32-33; 5, 12-16; 13, 2-4; etc.) ». 

Paul Vignancourt, év. de Valence; Claude Flusin, év. de S. Claude; Pierre 
Boillon, év. de Verdun; Ioseph Schmitt, év. de Metz. 

10 
EXC.MUS P. D . PHILIPPUS MATTHAEUS HANNAN 

Episcopus tit. Hieropolitanus, aux. Vashingtonensis 

Venerabiles Fratres, carissimi Observatores et Auditores, 

Perpauca 1 verba de laicis velim dicere. Mea humili sententia, adhor-
tationes ad laicos directae ut ii in Ecclesiae operibus cooperentur, efE-
caciores in cap. I I I evaderent si magis ad rem pertinerent. Et quia 

3 

aliqua praeclara iam dicta sunt de theologia, velim loqui tantum de ap-
plicatione,2 de praxi. 

...3 Igitur suggerere audeo ea quae sequuntur addenda esse ad finem 
art. 25 vel in alio loco: Laici omni hortatu invitentur ut in vita sua 
domestica, oeconomica, sociali, communitativa ac civili sint testes fidei. 
Insuper invitentur ut nomina et opera dent iis consociationibus quae 
tantum influxum habent in varias vitae condiciones in quibus laici prin­
cipia christiana sua exercere debent, e. g. in consociationibus parentum 
ad scholas fovendas conditis, in consociationibus opificum, in consocia­
tionibus professionalibus et ad res caritativas fovendas, in consociatio­
nibus civicis et, quod est maximi momenti, ad res políticas.* 

Quae omnes societates máximum habent influxum in vita omnium 
hominum cotidiana. Mundus enim ad Christum deduci minime potest 
nisi dictae consociationes spiritu Christi imbui possint. Omnes Supremi 
Pontifices recentiorum aetatum hac de re instanter loquebantur. Sufficit 
recolere eorum verba de societatibus subsidiariis et eorum valore in con-
ditionibus vitae cotidianae moderandis; e. g. Pius XI praeclare hac de 
re tractavit in Quadragesimo anno. Mihi igitur máxime persuasum est 
hanc quoque Sacrosanctam Synodum de eadem re loqui deberé. 

Qua par est reverentia suggerere velim etiam ut in art. 26 (De chri-
stifidelium relatione ad hierarchiam) episcopis persuasum iri ut quaedam 
media peculiaria vel peculiares consociationes constituant ad consilia 
laicorum petenda. Ecclesia, in C.I.C., can. 1520, statuit consilium pe-
ritorum laicorum instituí ad bona ecclesiastica materialia administranda. 
Immo magis, de rebus spiritualibus et mixtis episcopi utantur consilio 
laicorum peritorum. Laici enim, saepe saepius timidi, consilia magni 
momenti quandoque retinent ne nimis5 audaces videantur. Porro multae 
iam adsunt consociationes, videlicet, apud nos,6 Concilium Virorum Ca-
tholicorum et Concilium Mulierum Catholicarum in Statibus Foedera­
tis...7 atque aliae alibi símiles, quae has res optime exsequi possent. 
Suggerere igitur velim ut, loco verborum « si qua sint » {et intelligitur 
institutum huiusmodi*) in art. 26, in pag. 10, lin. 32, legantur verba 
« et si non sint, erigantur ». Gratias multas. Dixi. 

In textu scripto tradito: 1 pauca. 2 deest. 3 Equidem. 4 politicis. 
5 deest. 6 deest. 7 Americae Septemtrionalis. 8 deest. 

EXC.MUS P. D. ALOISIUS CIVARDI 
Episcopus tit. Thespiensis 

Venerabiles Paires, 

Aliquid breviter dicam de par. 25, pag. 8, seu de vita salutífera et 
apostólica laicorum. 

Haec paragraphus multa bona et opportuna continet, et in genere 
iudicium favorabile meretur. Mea tamen sententia optandum est ut 
rationes dogmaticae et morales apostolatus laicorum magis dilucide ex-
ponantur, quia plurimum ad excitandum et ad excolendum spiritum 
apostolatus iuvant et ad repellendum spiritum individualismi et egoi-
smum religiosum 1 valde diffusum. 

Sicuti iam dixit em.mus D. card. Cento, oportet explicite affirmare 
ofEcium apostolatus originem ducere non tantum a baptismo, sed etiam, 
et a fortiori, a confirmatione; et insuper apostolatum partem esse mu-
neris caritatis erga Deum et erga proximum. 

Haec omnia, uti notum est, passim inveniuntur in nonnullis Sum-
morum Pontificum documentis de Actione Catholica. 

Et revera: baptismus nos inserit in Corpus Christi Mysticum, i. e. 
in Ecclesiam; atqui, sicut in quolibet corpore physico, ita in quolibet 
corpore morali, nempe societate, omne membrum simul passive atque 
active se gerit; seu accipit aliquid a societate, et eidem quaedam donat 
(cf. Epist. Pii PP. XI ad episcopatum lusitanum, diei 10 novembris 
a. 1933). 

Ad confirmationem quod attinet, scimus plures Patres et Ecclesiae 
Doctores clare docere christianum ab hoc sacramento aptum et idoneum 
fieri ad apostolatus opera. S. Thomas, e. g., in Summa Theologica per-
spicue asserit Confirmationem esse sacramentum donationis et certami-
nis pro Christi regno. Scribit ille inter cetera: « In hoc Sacramento datur 
plenitudo Spiritus Sancti ad robur spirituale, quod competit perfectae 
aetati. Homo autem, cum ad perfectam aetatem pervenerit, incipit iam 
communicare actiones suas ad alios; antea vero quasi singulariter sibi ipsi 
vivit » (Pars I I I , Q. 72, a. 2). 

Insuper in hac paragrapho valde opportunum videtur inserere hanc 
veritatem: scil. quod apostolatus est munus caritatis erga Deum et erga 
proximum. 

Hanc veritatem aperte exposuit Pius PP. XI in Litteris Episcopis 
Argentinae, diei 4 februarii, a. 1931. Scribit Pontifex inter cetera: « Qui 

veré proximum diligit, non potest non desiderare eius salutem, ac pro 
eadem strenue adlaborare. In hoc principio, tamquam in suo funda­
mento, apostolatus originem repetit; quia apostolatus nihil aliud est nisi 
caritatis christianae exercitium, quod omnes homines obligat ». 

Haec verba Pontificis, perlucida et plena substantiae, valde apta 
sunt ad probandum universale munus apostolatus, et ad excitandos áni­
mos ad exercitium eiusdem apostolatus. Propono ergo ut verba Ponti­
ficis in schemate inserantur, saltem quoad substantiam. 

Experientia plene me docuit non omnes laicos plene intelligere 
vim obligationis quae oritur a baptismo et confirmatione, ex Corpore 
mystico Christi et ex regali sacerdotio 2; econtra omnes — etiam rudes 
et3 imperiti — recte intelligunt officium apostolicum a caritate profluens. 
Etenim, si caritas nos urget ut curam habeamus corporis nostrorum fra-
trum, quomodo non urgebit ut curam habeamus eorum animae? Nonne 
anima plus est quam corpus? Et quid est apostolatus, nisi quaedam 
cura animarum? 

Attenta igitur efficacitate huius argumenti ex caritate, quod simul 
persuadet et urget, peto ut non omittatur in hac paragrapho de vita 
apostólica laicorum. Dixi. 

In textu scripto tradito: 1 deest. 2 deest. 3 deest. 

12 

EXC.MUS P. D. ISMAEL MARIUS CASTELLANO 
Archiepiscopus Senensis 

Venerahiles Paires, 
In cap. I I I agitur speciatim de laicis et quidem sub aspectu dogma-

tico ad enunciandam eorum positionem, dignitatem ac missionem in Ec­
clesia ex iure divino et ex iure ecclesiastico. 

1. Ideo, in primis, occasionem arripere voló ad salutem dicendam, 
et quidem magno ex animo, laicis qui, ut auditores in hac aula conci-
liari ex Summi Pontificis benevolentia adsunt et aliquomodo repraesen-
tant omnes laicos nostrae curae commissos pastorali, praesertim eos, 
qui nobiscum, zelo apostólico ducti, pro Christo et pro Ecclesia strenue 
adlaborant. 

Nos omnes scimus laicos catholicos, immo et non catholicos, magna 
cum spe, decisiones ac indicationes exspectare Concilii Oecumenici Va-
ticani I I ; ideo sollicitudo nostra est hanc exspectationem, in praesenti-
bus condicionibus Ecclesiae et mundi, nullimode deludere. 

2. Propterea mihi videtur valde opportunum separare caput de po­
pulo Dei a capite de laicis, sicut plures Paires iam proposuerunt. Popu-
lus enim Dei comprehendit hierarchiam, religiosos et laicos. Ideo post 
tractationem de populo Dei sermo fieri debet et quidem distincte de 
hierarchia, de religiosis et de laicis. 

3. Conatus autem commissionis theologicae in argumento « de lai­
cis » evolvendo mihi laudandus videtur. Tamen tractatio magis ampia, 
distincta, completa desideratur. 

Multa enim proferuntur quae pertinent ad omnes christifideles, sicut 
pluries explicite dicitur. V. g. pag. 9, sub littera a): « Christifidelium 
socius labor efficit ut fides annuntietur... Proinde laici... »; pag. 10 
sub n. 26: «Christifideles omnes, laicis non exceptis »; pag. 11 sub 
n. 27: « omnium christifidelium... omnes utriusque sexus fideles... su-
scipiant suum, pro parte qua in mundo operantur, speciale officium, 
quod ab alus ñeque praestatur ñeque praestari potest ». Ut evidens est 
et in nota 27 dicitur, sermo hic est praecise de laicis et tamen duabus 
vicibus vocantur « fideles ». 

Sermo ergo fieri debet « de laicis », scil. de fidelibus, qui ñeque 
ad clericos ñeque ad religiosos pertinent, ut evitentur confusiones, et 
ampia detur demonstratio Ecclesiam revera doctrinam completam et 
praecisam de laicis possidere et in hoc Concilio prima vice sollemniter 
illam enucleare. 

Ipsa latinitas sermonis aliquibus in locis perpolienda videtur; v. g. 
quid significant verba « valores religiosi » et « valores morales » de 
quibus in pag. 9 sermo est? In pag. 9, linn. 16 ss. legitur: « Quod si 
quídam eorum, deficientibus sacris ministris, vel iisdem in regimine per-
secutionis impeditis, officia sacra pro facúltate supplent; et si plures 
quidem ex eis pro regno Dei ómnibus renuntiantes, totas vires suas in 
opera apostólica impendunt: universos tamen oportet ad augmentum 
extensivum et intensivum totius Corporis Christi cooperari ». Quae op-
positio inter eos qui supplent sacerdotes vel ut permanentes in servi-
tium Ecclesiae sese devovent et universos laicos non bene sonat, quia 
omnes cooperan tur ad augmentum Corporis Christi; ñeque adhibenda 
videntur verba « extensivum » et « intensivum » tamquam nimis scho-
lastica. 

4. Sunt autem animadversiones maioris momenti. In pag. 6, 
linn. 31 ss. da tur definitio descriptiva laicorum potius negativa, et in 
pag. 9 eorum apostolatus per summa capita describitur. Tota autem 
haec tractatio non satis bíblica et affirmativa videtur. Difficultas utique 
invenitur in laicis praecise definiendis; sed plus quam iuridica definitio 
exquirenda sunt quae in S. Scriptura, in traditione, in historia ecclesia-

stica, in documentis pontificiis de laicis inveniuntur. Si v. g. loquamur 
de viris et mulieribus qui Iesum et apostólos comitabantur et opibus 
suis adiuvabant, de septuaginta viris missis a Domino ad annuntiandum 
regnum Dei, de laicis qui Paulum apostolum adiuvabant in suo apo-
stolatu, si documenta proferantur a SS. Patribus tradita circa laicos; 
immo si describantur quae laici nostris temporibus in Ecclesia et pro 
Ecclesia agunt, certissime notio positiva, praecisa, realis, completa de 
laicorum apostolatu in Ecclesia habebitur. A. v., omnino procedendum 
est sicut pro episcopis in eadem constitutione ad detegendam volun-
tatem divini Fundatoris Ecclesiae. Ex ipsa revelatione, ex ipsa Ecclesia 
viventi eruenda sunt principia dogmática de statu laicorum in Eccle­
sia, de eorum apostolatu in mundo pro Christo et pro Ecclesia. 

5. Denique notandum est in pag. 9 sub littera b) et c) aliquam in-
troduci apostolicam actionem Ecclesiae erga mundum et res tempora­
les, de qua nihil dicitur ubi Ecclesia in genere praesentatur. Etenim apo-
stolatus laicorum est, ut recte dicitur, apostolatus ipsius 1 Ecclesiae; sed 
si loquamur de laicis qui debent sanare « instituía et conditiones mundi » 
et « per opera etiam saecularia seipsos aliosque sanctificare, ita ut mun-
dus spiritu Christi imbuatur », sicuti legitur pag. 9, necesse est prius 
recolere quid faceré potest et debet tota Ecclesia circa haec omnia. 
Laici enim sanctificant mundum, quatenus agunt in mundo ut filii Dei 
et Ecclesiae, sed veritas, virtus, gratia, quibus seipsos et mundum sancti­
ficant per ministerium hierarchiae a Deo recipiunt. 

Necessarium ergo est addere in cap. I de Ecclesia aliquid circa mis-
sionem ipsius salvificam etiam relate ad res mundanas, ut aliqui Patres 
proposuerunt. 

Ultimo, adhaereo his quae dicta sunt a D. Hengsbach et a D. Ci-
vardi. Dixi. 

In textu scripto tradito: 1 deest. 

13 

EXC.MUS P. D. ALOISIUS MATHIAS 
Archiepiscopus Madrapolitanus et Meliaporensis 

Venerabiles Eratres, dilectissimi Observatores et Auditores, 

Loquar de laicis, tamquam auxiliariis vel cooperatoribus cleri seu 
catechistis et de condendo novo opere pontificio pro apta institutione 
et formatione eorum. Hoc opus vocari posset: O pus S. Pauli apostoli 
ad gentes} 

Neminem sane fugit humanum genus, varias ob causas, in praesen-
tiarum valde celerius numero crescere quam anteactis temporibus, prae­
sertim in quibusdam terrae regionibus ut v. g. in India et in Sinis. 

Seposita ergo quaestione de actuali persecutione contra Ecclesiam 
in nonnullis orbis partibus ingravescenti, agnoscendum est numerum 
sacerdotum in dies continuo imparem evadere spiritualibus necessitati-
bus generis humani. 

Domini autem sacrum mandatum annuntiandi Evangelium universo 
mundo inane certo fieri nequit. Quapropter a Patribus in Concilio 
Oecumenico Vaticano I I , una cum quaestione de aptis excogitandis 
viis atque subsidiis ad augendas atque ad conservandas sacerdotales vo-
cationes, disceptanda etiam esse videtur quaestio de parte munerum 
et ofEciorum sacerdotalium, quae non necessario cum sacro ordine co-
haerent, delectis laicis canonice demandanda ...2 qui ceterum, ex particu-
lari conditione personarum et rerum, quandoque aptiores sunt ad re-
gnum Christi dilatandum quam ipsi sacri ministri. 

Iamvero in compertis est laicos cooperatores, quos « catechistas » 
vocant, in plerisque territoriis Missionum (immo in quibusdam quoque 
ordinariis dioecesibus) omnino necessarios evadere, non modo ad perfi-
ciendam essentialem partem ipsis demandatam in « consecratione mun-
di » ...3, sed etiam ad praebendum sacerdotibus validum auxilium in ipso 
missionali opere. 

Experientia, insuper, constat et auctoritative a Summo Pontífice 
Pió XII declaratum fuit, catechistarum opera in nonnullis negotiis effi-
cacia superare actuositatem sacerdotum...4 

Hodie denique catechistae, Dei providentis consilio, vocantur ad 
supplendum sacerdotum defectum, in dies magis timendum, quod atti-
net ad presbyteros exteros, quibus vel omnino negatur vel admodum 
difficilis fit ingressus in nonnullas regiones terrae. 

Ut vero haec catechistarum opera ad plantationem conservationem-
que Ecclesiae veré efficax evadat, atque ordinata ratione adhiberi valeat, 
omnino requiritur: 

a) ut imprimís, inter ferventes aptosque fideles ii naviter requi-
rantur atque seligantur qui in hanc varietatem officiorum, quam supra 
innuimus, alia muñera una cum facultatibus congruis pressius definienda, 
secura ratione immitti possint; 

b) ut ipsorum institutioni atque formationi rite consulatur in 
aptis institutis seu « seminariis » ...5 

c) ut ipsis, tam pro se quam pro ipsorum familia, congruum 
stipendium solvatur...6 

Firma ergo praeeunte experientia, fructibus roborata, Operis S. Pe-

tri Apostoli pro Clero Indígeno, necnon Operis a S. Infantia, qua par 
est reverenda petere audemus, ut et pro catechistarum institutione, 
speciale Opus Pontificium condatur, quod appellari posset: « Opus 
S. Pauli apostoli ad gentes » ...7 

Huiusmodi autem « Opus S. Pauli apostoli ad gentes », dum a Deo 
electi apostoli nomen et patrocinium celebraret, pontificale propositum 
Summi Pontificis Pauli feliciter regnantis ad actum deduceret quod at-
tinet ad operam laicorum in Ecclesia explendam; quae sane hodiernis 
necessitatibus ita expostulatur, ut idem Summus Pontifex haud dubi-
taverit aetatem nostram declarare « horam laicorum ». Haec sunt verba 
Summi Pontificis: « Venite ad ahitare questo clero che oggi si fa cosí 
scarso. Venite convinti che hisogna operare oggi e súbito, che non c'é 
da perderé neppure un'ora; i bisogni sonó immensi ed urgentissimi. 
Venite ad aiutarci a diré al mondo dov'é la verita, dov'é l'errore, questo 
mondo cosí distratto e come travolto dai movimenti centrifughi. Biso-
gna operare oggi e súbito; domani potrebbe essere troppo tardi. É l'ora 
dei laici ».8 

Antedicta vero instituía seu seminaria catechistis destinanda hodier­
nis temporibus talem eííectum in Ecclesiam inducere valent atque de-
scriptum Opus S. Pauli ad haec instituía erigenda atque sustinenda 
tam aptum subsidium apparet, ut spirituale bonum ad quod ordinatur, 
haud immerito cum illo comparan possit quod genuit institutio semi-
nariorum pro clericis a Concilio Tridentino decreta. 

Rogamus igitur, venerabiles Fratres,9 ut, sicut praedecessores nostri 
in Tridentina Synodo seminaria clericorum constituerunt, ita nos in 
Synodo Vaticana II congregati seminaria catechistarum condamus, seu 
« Opus S. Pauli ad gentes ».1 0 Dixi. 

In textu scripto tradito: 1 deest. 2 (iisque quoque laicis, qui omnia 
onera sacro Ordini connexa quacumque de causa suscipere nequeunt). 3 (cf. Al-
locutionem S. P. Pii XI I , 5 oct. 1957). 4 (Allocutio citata). 5 (cf. Alloc. 
cit.). 6 (cf. Alloc. cit.). 7 Siquidem ut parvuli eorumque parentes sollicite 
alliciuntur ad praebendum auxilium Operi a S. Infantia, ita spes affulget ut coope-
ratores laici apostolatus hierarchici, hoc modo, speciali ratione ducantur ad semi­
naria catechistarum sustentanda pro locis missionum aliisque peculiaribus regioni­
bus oratione, propagatione, subsidiis auxiliisque cuiuscumque generis. 8 (cf. ser-
monem die 1 septembris 1963 Tusculi habitum). 9 deest. 1 0 deest. 

EXC.MUS P. D. HERBERTUS BEDNORZ 

Episcopus tit. Bullensium Kegiorum, coad. Katovicensis 

Venerabiles Paires, 

Breviter loquar} In cap. I I I , art. 24, pag. 7, lin. 40, et in 
pag. 8, lin. 1, legimus: in familia « velut Ecclesia domestica, parentes 
saepe sunt primi fidei praecones ». Haec sententia exprimit veritatem, 
quae olim in multis catholicis societatibus fere universaliter exsecuta 
erat pro bono Ecclesiae et status civilis. 

Attamen hodie solummodo in nonnullis, non numerosis familiis 
mundi occidentalis realisatur. Qua de causa máximum malum pro Ec­
clesia et societate civili provenit. 

Hoc damnum spirituale in bonum spirituale uniuscuiusque familiae 
catholicae verteretur, si omnes catholici parentes moralem obligationem 
agnoscerent seipsos semper primos praecones fidei pro suis liberis esse. 

Proponimus igitur comma hoc « saepe sunt primi fidei praecones » 
substituere per firmiorem et meliorem expressionem, i. e} « semper sint 
primi fidei praecones ». 

Hic modus dicendi magis consentaneus est cum traditione catholica 
et specialiter cum doctrina ab ultimis Summis Pontificibus iterum atque 
iterum repetita. 

Principium hoc, secundum quod catholici parentes semper primi 
fidei praecones esse debent, specialiter inculcandum est animis iuvenum 
et virginum qui ad matrimonium contrahendum se praeparant. 

Si hoc principium tota anima agnoscunt et apprehendunt, in futuro 
primi catholici institutores et educatores suorum liberorum libenter 
devenient. 

Ergo malum hodie valde divulgatum non committent et obligatio­
nem instruendi et educandi animas suae prolis in fide et moralitate ca­
tholica in alios non reicient. 

Ex hoc optimae consequentiae provenient pro hodierna familia 
catholica, quae fere ubique sananda est pro bono Ecclesiae et totius 
humanitatis. 

In hac materia bonum christianum et ecclesiasticum cum univer­
sali bono humanitatis concordat. Si hodie incessanter repetitur: nostri 
laici non debent passivi sed activi esse, eorum catholica activitas aposto-

lica,1 religiosa et moralis incipi debet in familia, in qua parentes « sem-
per sint primi fidei praecones ». Dixi. 

In textu scripto tradito; 1 deest. 2 deest. 3 deest. 

15 

EXC.MUS P. D. HENRICUS ROMULUS COMPAGNONE 

Episcopus Anagninus 

Venerabiles Patres, 

Dum commissioni conciliari de doctrina fidei et morum gratias ex 
corde ago quod in schemate de Ecclesia inseruerit tractationem de po­
pulo Dei, plene simul adhaereo normae a commissione de laboribus 
Concilii coordinandis traditae ut « de populo Dei » agatur statim post-
quam actum est « de Ecclesiae mysterio ». 

Etenim ad « populum Dei » constituendum Ecclesiae mysterium 
ordinatur. Populus autem Dei significat universam christifidelium mul-
titudinem, non quidem quasi promiscué et indiscriminatim adunatam, 
sed ordinate in unum collectam. Proinde sub illa appellatione compre-
henduntur et sacra hierarchia in variis suis gradibus, et simplices fideles 
secundum singulorum statum et conditionem. 

De toto autem agendum est antequam de singulis partibus. 
Ecclesiam Christi constituere in mundo novum Dei populum, et 

quidem secundum quod iam in Veteri Testamento praedictum fuerat, 
pertinet ad explicitam praedicationem apostolicam. 

Iam S. Iacobus in ipso Concilio Hierosolymitano sic alloquitur ad-
stantes: « Viri fratres, audite me. Simón narravit quemadmodum pri-
mum Deus visitavit sumere ex gentibus populum nomini suo. Et huic 
concordant verba prophetarum etc. » 

Similiter Paulus in II ad Corinthios: « Vos enim estis templum 
Dei vivi, sicut dicit Deus: inhabitabo in illis, et inambulabo inter eos 
et ero illorum Deus, et ipsi erunt mihi populus ». Missas fació alias ci-
tationes.2 

Haec notio qua, ad mentem ipsorum apostolorum, exprimitur tran-
situs oeconomiae salutis a Veteri ad Novum Testamentum, praegnans 
est consequentiarum sive ad profundius intelligendum ipsum Ecclesiae 
mysterium, sive ad fideles edocendos de sua supernaturali dignitate 
deque sua ad ipsam sanctitatem ordinatione. 

1. Profundius percipitur mysterium Ecclesiae. Si enim instituitur 
comparado inter « populum Dei » Veteris Testamenti et novum « po-
pulum Dei » a Christo constitutum, plura quae ad ipsum mysterium 
Ecclesiae essentialiter pertinent logice profluere dignoscuntur. Ita: 

In novo populo Dei a Christo condito finem suum attingit oecono-
mia qua Deus « populum suum » in Veteri Testamento prosequutus est. 
Novus populus Dei est adimpletio et haeres promissionum quae per 
« populum Dei » Veteris Testamenti toti humanitati factae sunt. 

Populum illum Veteris Testamenti vinculum carnale constituebat, 
quia eius munus restringebatur ad Redemptoris adventum praeparan-
dum. Novus populus constituitur vinculo illo spirituali quod a Christi 
redemptione peracta profluit. Ipsum sacerdotium in populo illo tempo-
raneum erat et carnaliter transmittebatur; in novo populo Dei perenne 
est et spiritualiter transmittitur. 

In populo Dei Veteris Testamenti, propter eius munus limitatum, 
fere nulla erat vocatio missionaria. Haec vero in novo populo Dei intrin-
sece pertinet ad ipsam eius essentiam, siquidem ipsa redemptio, qua 
novus populus Dei constituitur, est per seipsam ordinata ad omnes no­
mines. 

Populus Dei Veteris Testamenti exspectabat Redemptoris adventum 
in mundum, et ideo tota oeconomia salutis et vita spiritualis hac exspec-
tatione signatur. Novus Dei populus iam nullam Dei publicam manife-
stationem his in terris exspectat, sed totaliter ordinatur ad eschatologi-
cam Christi iudicis exspectationem. 

Sic igitur essentialia elementa ipsius Ecclesiae mysterii e notione 
novi « populi Dei » logice profluunt.3 

2. Insuper fideles edocentur de sua supernaturali vita deque sua 
ordinatione ad ipsam sanctitatem. Nisi velimus, venerabiles Patres, no-
tionem graviter4 deficientem tradere de populo Dei, omnino necesse 
est ut ad illam realitatem internam, scil. ad gratiam sanctificantem, prae-
cipue attendamus, qua in populum Dei secundum apostolorum doctri-
nam constituimur. 

Secundum apostolorum doctrinam novus populus Dei est fructus 
redemptionis a Christo peractae. « Dedit semetipsum pro nobis, ut nos 
redimeret ab omni iniquitate et mundaret sibi populum acceptabi-
lem » ...5. Id quod efficacia redemptionis operatur in singulis est condi-
tio et via ut novus populus Dei constituatur. « In Christo lesu, ñeque 
circumcisio aliquid valet, ñeque praeputium, sed nova creatura » ...6 

Ad hanc novam creaturam quae in singulis animabus vi redemptio­
nis generatur, oportet attendere ut in lucem ponatur propria natura ipsius 
populi Dei. 

Et hic est locus propríus ut de ipsa vocatione ad sanctitatem agatur, 
quae per se ómnibus patet. 

Licet non omnes de facto sanctitatis perfectionem attingant, certum 
tamen est omnes per se ad sanctitatem ordinari. 

Etsi enim non exstaret explicitum praeceptum divinum omnes ím-
pellens ad perfectam dilectionem erga Deum et proximum, ordinatio ad 
sanctitatem maneret intrinsece pertinens ad ipsam naturam gratiae sanc-
tificantis. Cum enim conferat mysteriosum consortium divinae naturae, 
cum sit radix virtutum theologalium et moralium, praesertim caritatis, 
cum sit intime connexa cum inhabitatione Spiritus Sancti arcano modo 
in nobis clamantis « Abba, Pater », agnoscenda est in ipsa gratia ha-
bituali quaedam interior lex evolutionis et progressus, sive quantum 
ad purificationem a peccatis et vitiis, sive quantum ad Christi imitatio-
nem et ad perfectionem et radicationem virtutum versus sanctitatem et 
vitam aeternam. Haec intrínseca gratiae evolutio per se nullum limitem 
praestitutum habet. 

Cum autem gratia per Baptismum ómnibus detur qui per ipsum in 
populum Dei aggregantur, ómnibus ab intrínseco datur haec ordinatio 
ad sanctitatem quae secundum uniuscuiusque conditionem erit modis 
di ver sis in actum reducenda. 

Haec oportet in hoc capite de populo Dei clare dicere pro muñere 
ipso pastorali Concilii, ut fideles edoceantur a Concilio 7 se in populum 
Dei constituí non ut mediocrem vitam spiritualem ducant, sed ut ad 
hanc altissimam sanctitatis metam contendant ad quam ordinantur vi 
ipsius gratiae habitualis iam per baptismum receptae. Edoceantur autem 
a Concilio, hoc in loco, in populo Dei, sicut in cáelo, mansiones multas 
esse, modos autem diversos sanctitatis prosequendae nullam violentiam 
singulorum vitae conditioni inferre, sed Dei sapienti consilio harmo­
nice cum ea componi. 

Concludo* Evolvatur igitur in hoc capite conceptus qui tangitur 
tantum in n. 23, pag. 5, linn. 16-20, et huc transferantur ea quae 
de vocatione ad sanctitatem habentur initio cap. IV praesentis schema-
tis, nn. 28-30, cum necessariis adaptationibus textus et contextus. Dixi. 

In textu scripto tradito: 1 (Act. 15, 14-15). 2 (2 Cor. 6, 16; cf. Hebr. 
8, 10). Ad Ti tum autem scribens (2, 14) constitutionem populi Dei dicit esse sco-
pum redemptionis ab ipso peractae: « Dedit semetipsum pro nobis, ut nos redi-
meret ab omni iniquitate et mundaret sibi populum acceptabilem ». Sollemnius 
ipse Petras in sua 1 ep. 2, 9-10, christifideles alloquitur: « Vos autem genus 
electum, regale sacerdotium, gens sancta, populus acquisitionis... qui aliquando 
non populus, nunc autem populus Dei ». 3 fluunt. 4 deest. 5 (Tit 
2, 14). 6 (Gal. 6, 16). 7 deest. 8 deest. 

16 

EXC.MUS P. D. FRIDERICUS MELENDRO 
Archiepiscopus Nganchimensis 

Venerabiles Paires, 

Notanda ad cap. I I I de Ecclesia, pag. 10, n. 26, linn. 39 ss. 
Placent quidem óptima quae in hac paragrapho de oboedientia di-

cuntur. Tamen supprimenda videntur in lin. 40 verba « in illis prae-
sertim ». Ratio est quia semper in praepositis, quicumque illi sint, 
auctoritas nomine Christi vel Dei, saltem implicite exercetur vel exer-
cenda est cum iuxta S. Paulum omnis auctoritas sit a Deo. 

Humiliter propono ut doctrina de oboedientia praepositis debita, 
maiori extensione enucleetur. Errores quoque hodierni clare denuntien-
tur et proscribantur. Rationes: 

1. Concilii munus non tantum est veram doctrinam exponere, sed 
etiam errores detegere et efficaciter cavere ut fideles ab illis arceantur, 
quod sane non nisi clara eorum damnatione obtinetur. 

2. Pericula praecavere et salutaria media adhibere ad veram fidei 
doctrinam tutandam, postulat imprimís Índoles pastoralis magisterii Ec­
clesiae, et modo speciali scopus huius nostrae Synodi. Concilium enim 
Vaticanum I I a sanctae memoriae Papa Ioanne XXIII coactum est, « ut 
sacrum christianae doctrinae depositum efficaciore ratione custodiatur 
atque proponatur »..} Numquid efficacior ratio dicenda est occultatio 
vel dissimulatio errorum, quorum damnationem fervidi christifideles a 
nostro Concilio spectant? 

3. Praeclare dilectissimus Papa noster Paulus VI, feliciter regnans, 
in praeclara sua allocutione die S. Michaelis habita, docuit: « Quae 
profecto caritas animum erigit Nostrum. Nam cum vita hominum, ut 
nunc est, oculis obversatur Nostris, sponte fit ut metu magis afficiamur 
quam solatio, dolore magis quam laetitia, atque ad periculum arcen-
dum et ad errores damnandos magis quam ad fiduciam et amicitiam mo-
veamur ». 

Quapropter consiliis adhaeremus em.mi card. Micara, paucis abhinc 
diebus in hac aula per suum delega tum prolatis, ac stimulis suae pasto-
ralis conscientiae respondentibus; videlicet, ut Concilium nostrum, sicut 
praecedentia oecumenica Concilia constanter fecerunt, errores etiam 
aperte proscribere non desinat. 

Quibus breviter indicatis, rogamus ut ad finem n. 26 addantur 
verba, quae in prima schema tis redactione pag. 60 legebantur. Scil.: 

« Errant qui docent nullam in Ecclesia Christi potestatem adesse nisi 
ipsum Christum eiusque divinam legem », et ea quae sequuntur usque 
ad illius paragraphi finem. Dixi. 

In textu scripto tradito: 1 (AAS, 1962, pag. 790). 

Animadversiones additae: 

Pars I I , cap. I I I , pag. 10, lin. 17 dicit: « Sicut enim mérito probari debet 
Índoles laica terrenae civitatis, quae saecularibus curis iure addicta, propriis regitur 
principiis, ita pariter infensus " laicismus " seu " saecularismus ", qui scil. societa-
tem extra omnem religionem extruere contendit et libertatem christianam impu-
gnat et eruit, mérito proscribitur ». 

« Terrena civitas » hic sumi videtur pro civili societate et auctoritate, in quan­
tum haec de rebus materialibus curat. 

Huius civilis societatis et auctoritatis indolem, naturam, declaratur esse laicam; 
i. e. profanam, areligiosam. 

Age vero, etsi societatis et auctoritatis civilis speciale munus et finis sit populis 
procurare terrena materialia bona; attamen eius Índoles minime profana et areligiosa 
est vocanda. 

1. Quia civilis et auctoritas et societas Deum habent auctorem, cui, tanquam 
civilis societas et auctoritas aliquem cultum tribuere tenentur. 

2. Societas et auctoritas civilis Deo creatori et verae religioni debet submitti. 
3. Non bonorum materialium progressum tantum, sed moralium et religioso-

rum quoque in suis legibus et prae oculis habere debet et promoveré. 
4. Culturam moralem et unicam veram religionem legibus et exemplo favere 

tenetur. 
5. « Gubernatores suis populis procurare debent non modo prosperitatem ma-

terialem et bona exteriora, sed máxime curare de animis bonis » (Leo X I I I , encycl. 
Libertas, 20 iun. 1888). 

Quae cum ita sint, verba « Probari debet Índoles laica terrenae civitatis » sup-
primenda, aut aptanda videntur, hoc modo: « Sicut enim mérito probari debet ter-
renam civitatem, saecularibus curis iure addictam, propriis regi principiis, ita pa­
riter... etc. ». 

17 

EXC.MUS P. D. VILLELMUS PHILBIN 
Episcopus Dunensis et Connorensis 

Cap. I I I schematis de Ecclesia in genere placet: sed, nisi ex uno 
aspectu emendetur et compleatur, timeo ne confirmet et propaget no-
tionem minus rectam de materia quae hodie est summi momenti. 

Meminerimus enim quam saepe Ecclesia depingatur tamquam ex-

clusive sollicita de altera vita et nullam curam habens de bono mun­
dano et materiali hominum. Si textus ut est publicetur, haec accusatio 
pro confirmata habebitur, nam in hoc capite de vita laicorum fere nihil 
dicitur de operibus formaliter laicalibus, i. e., saecularibus: tota haec 
quaestio paucis lineis in pag. 9 et 10 absolvitur. Necesse est igitur ut 
in hoc contextu plena et accurata notio edatur principiorum quibus 
gubernatur mens Ecclesiae quoad curas et negotia huius mundi in qui­
bus máxima pars vitae hominum, catholicis inclusis, consumitur. Im­
primís corrigenda est notio iuxta quam Ecclesia promovet tantum cari-
tatem erga homines quae vocari potest remedialis et post factum, nempe 
pauperes et aflictos sublevando, sed non caritatem constructivam et, 
ut ita dicam, ante factum, i. e. omni modo conditionem hominum 
ita elevando ut numerus pauperum decrescat utque minus opus sit 
remediis. Clare affirmetur Ecclesiam curare non tantum de individuis 
singillatim sumptis sed etiam de statu humano in genere. 

Asserendum est in schemate naturaliter bonam esse vocationem 
multo maioris partís humani generis, ergo et laicorum catholicorum, 
quae finem habet bono materiali hominum providendi, nec requiri nisi 
auxilium divinae gratiae et orientationem ex caritate ad Deum, ut haec 
vocatio fiat etiam supernaturaliter bona. Nostrum est indicare viam ad 
hanc supernaturalem qualitatem attingendam, ne plures catholici opera 
sua cotidiana habeant ut indifferentia et neutra quoad salutem. Nostrum 
simul est quam plurimum conferre ad bonum commune omnium, motiva 
et allectationes summi valoris supplendo ad augendas totius mundi opes. 

Paupertas non est in se bona et sacra. Deus in principio dicitur 
cuneta vidisse et invenisse bona: adhuc etiam cuneta sunt bona et bap­
tizad possunt ut et bonitatem christianam habeant. Mala distributio 
rerum est offensa contra iustitiam socialem, offensa quam omnes re­
moveré tenemur in quantum possibile. Tempus nunc opportunum est 
clare et sine ambiguitate haec et alia similia enuntiare. 

Curandum est etiam ut haec benedictio ecelesiastica videatur non 
pertinere tantum ad labores usitatos et traditionales, sed se extendere 
ad omnes artes scientificas et technologicas, ad omnia instituía et in-
cepta et conamina socialia et internationalia, quibus conditio humana 
in genere et in particulari adiuvatur, et opus creationis plene evolvitur 
et veluti completur. Cavendum est ne videamur esse indifferentes vel 
inimici progressui mundano; e contra fautores videamur omnis consilii 
quo melior usus fieri possit opum naturalium pro numero semper cre-
scente familiae humanae. Quo magis enim prohibemur populationem 
artificialiter restringere, eo vel pressius meliores modos sustentandi 
homines petere debemus. 

Virtutes naturales, quae saepius exercentur circa res materiales, in­
culcan debent tamquam laus et gratiarum actio erga Creatorem, quales 
sunt industria, temperantia, sui disciplina, necnon usus prudentiae et 
intelligentiae in viribus materialibus adhibendis, etc. Nos bonam famam 
apud mundum quaerere debemus iuxta mentem S. Pauli: laici doceantur 
talem ambitionem colere utpote aspectum apostolicum habentem. Quan-
do autem bonitas moralis huiusmodi curae et laborum inculcatur, exem-
pla B. Mariae Virginis et S. Iosepb citari debent qui maximam partem 
vitae suae operibus quae servilia vocantur consecraverunt, et quorum vi-
tae certissime demonstrant — quod ex hoc schemate vix suspicari pos-
sumus — non omnem vocationem ad sanctitatem esse vocationem reli-
giosam stricte dictam. Immo exemplum ipsius Domini adiungere pos-
sumus, qui saepissime etiam per miracula conditioni physicae et ma-
teriali hominum subvenit. 

Mentio S. Familiae in mentem vocat aliam lacunam extraordinariam 
in hac materia: nulla fit mentio bonorum quae a vita familiali recte 
constituía ómnibus fidelibus et eíiam infidelibus profluuní, ad arcendos 
nempe influxus malos iía hodie grassaníes coníra viríuíes eí valores 
chrisíianos tam naturales quam supernaturales. Caveamus ne parvipen-
dere videamur familiam ad exemplar Divinae Familiae ordinatam vel 
ipsam vocationem alíissimam quae, ad familiam fundandam, plurimis 
viris eí feminis sicuí omnium nosírum pareníibus concediíur a Deo. 

Uno verbo, in conclusione, cap. I I I loqui videíur de mundo ideali 
eí de hominibus idealibus qui spiriíu íaníum vivuní. Non saíis reali-
síice de homine lapso concipií, qui usu rerum íerresírium per laborem 
eí sudorem viíam sui eí suorum suslinere íeneíur eí hoc agendo viíam 
aeíernam mereri. Dixi. 

Moderator: Nunc exc.mus D. secreíarius generalis legaí exiíum suf-
fragaíionum quae mane facíae suní. 

Secreíarius generalis: 

Emendatio IX: 

Praeseníes volantes 2.250 
Dixerunt placet 1.637 

non placet 607 
placet iuxta modum (votum nullum) . . 1 

Suffragia nulla 5 

Ergo duae emendationes maioritati placuerunt. 

Em.mus P. D . EUGENIUS card. TISSERANT: Reponatur Sacrosanc-
tum Evangelium. 

Moderator: Próxima congregatio generalis erit crastina, hora nona. 

Emendado X: 

Praesentes votantes 2.248 
Dixerunt placet 2.207 

non placet 39 
Vota nulla 2 


